
I. СВЕТИОТ ДУХ Е ВИСТИНСКА ЛИЧНОСТ.

A. КЛУЧЕН СТИХ:

I Кор. 3:16 “Не знаете ли дека сте Божји храм и дека Божјиот Дух живее во вас?”

Б. КЛУЧНА ВИСТИНА:
Секој христијанин треба да ја запознае, разбере, цени и искуси Личноста и дејствувањето на Светиот Дух во својот живот. 

В. Светиот Дух не е апстрактно влијание или само моќна сила. 
Тој е Божествена Личност која ние треба да ја почитуваме, да му дадеме чест и да се однесуваме кон Него како кон Божствен.

Г. Библијата започнува и завршува со Личноста и дејствувањето на Светиот Дух. Бит. 1:2; Отк. 22:17

Д. Една од најголемите потреби на денешната црква е да го разбере и присвои личниот однос со ТРЕТАТА ЛИЧНОСТ од тројството – Бог, Светиот Дух. Павловата Молитва во Ефш. 1:17-23

Ѓ. Не е доволно само да се зборува за Него, или да се дознаат повеќе информации за Него, туку треба вистински да се запознае Светиот Дух, за вистински да се знае. 

Е. Светиот Дух е Бог, и Тој е вистинска жива Личност. 

Тој во писмото ни е прикажан како Личност која е целосно одвоена и различна од Таткото и Синот. Дела 5:3,4; I Кор. 3:16, 17; I Кор. 12:4-6

II. ПОСЕБНИТЕ ОДГОВОРНОСТИ НА СВЕТИОТ ДУХ

А. Одговорностите на Светиот Дух:
1. Да го замени Исус на земјата.
2. Да го открие и прикаже Исус пред светот 
3. Да ја демонстрира и врши работата која Исус ја правел. (т.е. продолжување на Неговата служба).

Б. КЛУЧЕН СТИХ:

Јвн. 14:16 “А Јас ќе Го молам Таткото, и Тој ќе ви даде друг Утешител, за да биде со вас довека.”

В. КЛУЧНА ВИСТИНА:
Кога Исус вели “Тој ќе ви даде друг Утешител”, зборувајќи за Личноста на Светиот Дух, што значи дека Самиот Исус бил утешител, помошник, параклет (Strongs #3874-3875)

Исус велел: “Јас ќе испратам друг Утешител, некој сличен на Мене.” 

Г. “Параклетос”

1. Јвн. Глава 14, 15 и 16.
2. Јвн. 14:16-17, “А Јас ќе Го молам Таткото, и Тој ќе ви даде друг Утешител, за да биде со вас довека: 17 Духот на Вистината, Кого светот не може да Го прими, зашто не Го гледа, ниту Го познава. Вие Го познавате, зашто Тој престојува со вас и ќе биде во вас.”
3. Конкордански и речници – друг – Аллос – Друг од истиот вид. Овој збор укажува на сличност во карактарот, а сепак разлика во дејствување. Користењето на овој збор од страна на Исус укажува дека Светиот Дух во Негово отсуство ќе прави се што Исус би правел ако бил физички присутен.
· УТЕШИТЕЛ
· СОПАТНИК
· БРАНИТЕЛ
· ЗАСТАПНИК
· УЧИТЕЛ
· ПРИЈАТЕЛ
· ВОДИЧ
· СОВЕТНИК
· ОЈАЧУВАЧ
· ВОДАЧ
· ПОМОШНИК
· СОРАБОТНИК
4. Ветувањето за доаѓањето на Духот не уверува дека Исусовата служба продолжува. 

ЗАПОМНИ: Светиот Дух не можел да го завземе местото на Исус како Личност и да има личен однос со учениците освен ако и Самиот не е Жива Личност. 

III. КАРАКТЕРНИ ОСОБИНИ НА СВЕТИОТ ДУХ

А. Светиот Дух има квалитети (карактеристики или атрибути) на Личност. 

1. Тој има разум. Рим. 8:27
2. Тој има волја. I Кор. 12:11
3. Тој има емоции. Рим. 15:30
4. Тој зборува. Дела 13:2
5. Тој сведочи и посведочува. Јвн. 14:26 (сведочи); Рим. 8:16 (посведочува)
а. Сведочи - MARTUREO – Да се сведочи во однос на лице или нешта 
б. Посведочи – SUMMARTUREO – Да се сведочи заедно со некој друг.
6.Тој упатува. Неемија 9:20
7. Тој се моли и се застапува. Рим. 8:26

Б. Светиот Дух има чувства како Личност. 

1. Тој може да биде натажен. Ефш. 4:30
2. Тој може да биде навреден. Евр. 10:29
· Со презир – ЕНУБРИЗО – Да се зборува без почит. Да се погази нешто со цел да му се наштети. 
3. Тој може да се чувствува излажан. Дела 5:3
4. Тој може да биде похулен. Матеј 12:31-32
· Хула – БЛАСФЕНИЈА – Вербана навреда за нечија репутација преку зол извештај, зборување зло. Невера, навреда, нанесување болка, озборување. 
5. Тој може да биде одбиен. Дела 7:51
6. Тој може да биде разлутен. Исаија 63:10
7. Тој може да биде потиснат. I Сол. 5:19 (Оганот носи очистување, прочистување, изгорува) (потиснат – идејата е да се натопи оганот на Светиот Дух за да се угаси.) 

В. Дефиниција на зборовите 
Чувства
· Натажен – лупеа – да се предизвика тага или навреда. 
· Презир – енубризо – да се зборува нечисто, со понижување, да се закануваш со одмазда и злоба. 
· Лажење – псеудомаи – да се зборува лажно или со измама. 
· Хула – бласфемиа – вербална навреда против нечија репутација, злобно зборување, невера. 
· Одвиен – антипипто – да се оди против нешто на насилен начин, напад, да се одбие со сила или насилство. 

IV. ХУЛА ПРОТИВ СВЕТИОТ ДУХ

· Разлутен – atsab (автсаб) – иритиран, незадоволен, болка или гнев. 
· Потиснат – сбенуми – фигуративно да се натопи, попречи и забрани како препрека на Светиот Дух за да го спроведе своето целосно влијание. Идејата е да се намокри пламенот на Светиот Дух. 

А. КЛУЧЕН СТИХ:

1. Матеј 12:30-32

Матеј 12:31 “Затоа ви велам: секој грев и хула ќе им се простат на луѓето, но хулата против Духот нема да биде простена.”

2. Матеј 12:22-32 – Верските водачи дошле да го видат / чујат Него. 
а. Тие се противеле на се што Тој рекол или направил. 
б. Работата на Светиот Дух му ја препишувале на сатаната 
в. Го одбиле дејствувањето на Светиот Дух во своите животи. 
г. Тие доброто го нарекувале зло, а злото добро. 

Б. Хула (Бласфемео) значи:

1. Да се зборува лошо за Него.
2. Да се заобиколи или злоупотреби.
3. Да се навреди и да се зборува за Него со понижување. 
4. Да се кажуваат зборови кои би Го навредиле и повредиле. 
5. Да се оговара и лажно да се обвини. 

В. Коментар од “Word Studies in the Greek New Testament” од Wuest.

Овде во Матеј како и во Марко 3:28, е опишана реакцијата на книжниците кои, знаејќи дека Господ правел чуда преку силата на Светиот Дух, намерно и со знаење му ги припишале на Сатаната, а тоа го направиле со намера да ја омаловажат силата на чудата кои Господ ги правел. 

Г. Таткото и Синот одлучиле дека Светиот Дух е толку посебен и важен така да ХУЛАТА против Личноста на Светиот Дух е НЕОПРОСТИВА. 

Д: Хула е волно НАВРЕДУВАЊЕ на Бог и работата на Светиот Дух 

1. Во Матеј 12, фарисеите му ја припишале работата на Светиот Дух на Сатаната. 
2. Дела 16:16-18 Слугинката, Павле/ Сила 

V. ИМИЊА И ТИТУЛИ НА СВЕТИОТ ДУХ

Во писмото се спомнува 97 пати како “Светиот Дух”, а следните имиња и титули му се дадени. 

1. Духот Божји: Битие 1:2, I Кор. 3:16 - (Eлохим) – божество - (теос) - божество – Поголем Бог– Надмоќен.
2. Духот Господов: Лука 4:18 - (Кириос) - koo-ree-os – врховен авторитет – кој има под контрола.
3. Духот на живиот Бог: 2 Кор. 3:3 - (zao) – живот, оживува, животворен – (Theos) – самопостоечко Битие, вистински Бог.
4. Духот Христов: Рим. 8:9; I Петар 1:11 – (Христос) – Помазаник.
5. Духот на Таткото: Матеј 10:16-20 – (патер) – Татко – ментор или модел во облик на предок. 
6. Божјиот Свет Дух: Ефш. 4:30 – Бог – (Теос) – самопостоечки, оној кој е вистински Бог. 
7. Духот на Исус Христос: Флп. 1:19 – (Исус) – преведено од хебрејскиот Јешуа. Исус значи спасител. 
8. Вечниот Дух: Евр. 9:14 – (аиониос) – Кога се однесува на вечниот живот, значи живот кој е Божји и според тоа не е под влијание на ограничувањето на времето. Нема почеток ни крај. 
9. Духот на мудрост и откровение: Ефш. 1:17 – (софиа) – божествена мудрост, способност да се регулира нечиј однос со Бог. (апокалипсис) – откривање – разоткривање, отстранување на незнаењето и темнината преку комуницирање со светлината и знаењето. 
10. Духот на мудрост: Исаија 11:2 – мудрост – (софиа) – се однесува на длабоките Божји нешта. 
11. Духот на знаење: Исаија 11:2 – (датх) – од (јада) – знаење.
12. Дух на советување и сила: Исаија 11:2 – (етах) –да се даде совет, насока (гбуврах) – сила, храброст, победа.
13. Духот на благодат и молба: (Молитва) Захарија 12:10 – (шен) – љубезност, наклоност, благонаклонет– (таханувн) – искрена молитва, молба.
14. Духот или Духот на осуда: Исаија 4:4 – (мишпат) – осуда– изјава на пресудата.
15. Духот или Дух кој гори: Исаија 4:4 – (баар) – тлее, изгорува.
16. Здивот инспирација, душа, дух на Семоќниот: Јов 32:8, 33:4 – (ншамах) – дух – (шадаи) – силан и Семоќен.
17. Силата на Возвишениот: Лука 1:35 – (динамис) – сила што постига нешто – (хупсистос) – највозвишен.
18. Духот или дух на Светост: Рим. 1:4 – (хагиосуне) – се однесува на Божјата светост која го осмислува и моделира начинот на откупување и на крајот тоа го манифестира во и преку Христос. Не се однесува на нешто што Христос постигнал, туку на она што Самиот Христос е, свет. Во Неговото тело, Господ Исус не постигнал светост, туку ја манифестирал светоста која била Негова засекогаш. 
19. Утешителот (Параклете) “Помошник”: Јвн. 14:16, 26, Јвн. 15:26 – (параклетос) – види ги претходните белешки.
20. Духот на Вистината: Јвн. 15:26, 16:13 – (алетхеиа) – вистина, реалност; разоткриената реалност лежи во основата на и се согласува со прикажаното. Духот на Вистината значи еден кој објавува или открива божествана вистина. 
21. Духот на Животот: Рим. 8:2 – (зое) – веќен живот. Духовен живот. 
22. Духот на Благодат: Евр. 10:29 – (харис) – кое е дар и искрена божествена наклоност. Посебно божествената благодат и наклоност е прикажана преку честа, благодетите и придобивките кои човекот ги има. 
23. Пренесувањето и помазанието кое не учи: 1 Jвн. 2:20,27 – “Бог му дава на верникот “помазание”. Забележи кој е тој што не помазува: Светиот, самиот Бог. Што е помазанието кое Тој ни го дава? Светиот Дух. Токму тоа Словото и го вели: 2 Кор. 1:21-22 и Јвн. 14:26 
24. Духот на Славата: I Петар 4:14 – (докса) – се однесува на Христос – вклучувајќи ја идејата за Неговото царско величие. 

Овие имиња и титули на Светиот Дух не само што ја откриваат Неговата БОЖЕСТВЕНОСТ (т.е. дека Тој е Бог) туку и јасно ги покажуваат неговите карактеристики, Неговите атрибути и Неговата служба во нашите животи денес. 

Се што Бог е, и се што Бог може да направи до нас е донесено преку Личноста на Светиот Дух – утешителот на христијаните, учител и водич. 

VI. СИМБОЛИ ЗА СВЕТИОТ ДУХ

А. Писмата ни ја осликуваат Личноста и делата на Светиот Дух користејќи разни симболи. 

1. ВОДА Јвн. 7:38-39, Исаија 44:3, Јвн. 4:14

Ухот кој е симболизиран со вода ни зборува за ЖИВОТВОРНИОТ тек кој освежува, обновува и задоволува. Исто така зборува за измивање, очистување, прочистување и плодност. 

2. ОГАН Матеј 3:11, Исаија 4:4 [дух], Дела 2:1-3, 1:8, 

Ова ја симболизира Божјата светост и делото на Светиот Дух да го изгори секое дрво, сено или слама на гревот и компромисите во нашите животи. 

3. ВЕТАР ИЛИ ЗДИВ Дела 2:2, Јвн. 3:8, Јов 32:8, 33:4, Битие 2:7

Ова го открива Божјиот животворен здив кој носи НОВ ЖИВОТ, ПРОБУДУВАЊЕ, ОБНОВУВАЊЕ И ИНСПИРАЦИЈА. Зборува за Светиот Дух кој е невидлив како Личност, но моќните ефекти на Неговото дејствување се видливи. 

4. ПОМАЗАНИЕ Лука 4:18, Дела 10:38, 

Ова зборува за способноста на Светиот Дух да ги помазува оние верници кои ги повикува, опремува и оспособува да дејствуваат во својата служба во Црквата. 

5. ГУЛАБОТ Матеј 3:16, Лука 3:22

а. Симболот на гулабот зборува за природата на Светиот Дух која е чиста, мир, убавина и нежност. Како гулабот и Светиот Дух е многу чувствителен и лесно може да се повреди. 
б. Лев. 12 – гулабот бил жртва, невин, нежен. Исус ќе биде жртвата за грев. 

6. БОЖЈИОТ ПРСТ Лука 11:20, Матеј 12:28, (Божјиот Дух)

Ова ја претставува можта на Светиот Дух да одреди, допре и служи на потребите на луѓето во посебно подрачје на кое имаат проблеми. Божјиот прст на дело изгонува демони, ослободува заробени и донесува кај изгубените пресведочување за грев. 

7. ВИНО Ефш. 5:18

а. Виното било дезинфектант – Лука 10:34.
б. Лек – I Тимотеј 5:23.
в. Христијанинот не требало да пие вино ако тоа предизвикува соблазна кај неговиот брат – Рим. 14:21.
г. Библијата повеќе зборува за опасностите отколку за придобивките од виното. 

8. ПЕЧАТ Ефш. 1:13, II Кор. 1:21-22

а. Целта на печатот е да ратификува и потврди, да даде гаранција и потврда за одредени изјави/барања.
б. Тоа зборува за Божјиот печат врз нас како Негова сопственост, Негов сопствен имот. 
в. Во писмата печатот на ветувањето претставува сигурност за верникот и гаранција дека Божјото ветување за вечен живот е реалност. 

9. МАСЛО I Јвн. 2:27 [помазание]

Харизма на помазание, Грчки 5545, Strong’s, харизма, khris'-mah;од грчкиот 5548 (chrio); лековито масло или намаз, т.е. (фигуративно) посебен подарок (“chrism”) на Светиот Дух - помазание, миропомазание.

а. Во Библиско време, маслото било главен извор на осветлување. 
б. Тоа зборува за ревноста на Светиот Дух која пребива во верникот и произведува светлина преку садот. 
в. Ако маслото на Светиот Дух не е обилно во нашите животи, ние нема да бидеме подготвени кога Младоженецот ќе дојде. 

VII. ПОЗНАВАЊЕ НА СВЕТИОТ ДУХ

A. Кога учиме за Светиот Дух, учиме за Бог. 

1. Како што кажавме претходно Светиот Дух е Утешителот кој чувствува. Јвн. 14:26
2. Тој е Учителот кој треба да се слуша. Лука 12:12, I Кор. 2:10-14
3. Тој е верен Водич кој треба да се следи. Рим. 8:14, Јвн. 16:13 Бог ни едно од своите деца не го оставил беспомошно, туку му дал Водич кој го знае патот и исправната патека која треба да ја изодиме. 
4. Светиот Дух или душевни квалитети (т.е., ум, волја и емоции). I Кор. 12:11, Рим. 8:27, Ефш. 4:30
5. Светиот Дух им зборува на локалните цркви. Отк. 2:29, 3:13
· Во Откровение 2 и 3 глава, Исус постојано им нагласува на црквите “СЛУШАЈТЕ ГО СВЕТИОТ ДУХ” 
6. Светиот Дух не прави храбри. Дела 1:8, 4:7-13, 4:31
7. Светиот Дух советува, се дружи, и има заедништво со Божјиот народ. 2 Кор. 13:14
8. Светиот Дух е давател на духовните дарови на Црквата. I Кор. 12:7-11
9. Светиот Дух ги прави луѓето надгледници нас Црквата. Дела 20:28
10. Светиот Дух е Утешителот на христијаните, нивни Придружник и Помошник.. Јвн. 14:16-17, 26, 15:26, 16:16:13-15
11. Светиот Дух е силата на Тројството на земјата. Дела 10:38
12. Светиот Дух е големиот учител на Црквата. Јвн. 14:26, I Јвн. 2:27
13. Светиот Дух е авторот, инспираторот и составувачот на Библијата. Богобојазни мажи кои биле помазани и водени од Светиот Дух го запишале писмото. 2 Тимотеј 3:16-17, 2 Петар 1:21
14. Светиот Дух го потврдува Евангелието на Христос со чудотворни знаци. Марко 16:20, Евр. 2:4
15. Светиот Дух е Семоќен, Лука 1:35
16. Светиот Дух е Сезнанен, I Кор. 2:10-13
17. Светиот Дух е Сеприсутен. Псалм 139:7-10
18. Светиот Дух е штитоносец кој оди против Господовите непријатели и непријателите на Неговиот народ. Исаија 59:19
19. Светиот Дух пресведочува мажи и жени, помагајќи им да ја видат нивната потреба од СПАСИТЕЛ. Силата на Светиот Дух која пресведочува ги допира и ги менува срцата на луѓето кон Исус. Јвн. 16:8, 9
20. Светиот Дух ги привлекува луѓето кон Исус и ја осветлува реалноста на евангелието во нивните срца. Јвн. 15:26, Дела 26:18
21. Светиот Дух предизвикува духовен раст во нашите животи. Гал. 5:22-25
22. Светиот Дух ќе ти помогне да го запознаеш Бог, да го запознаеш Исус, да го запознаеш Божјото слово, и да ги знаеш Божјите работи. Ти не можеш да го разбереш Божјото слово без службата на Светиот Дух. I Кор. 2:9-14
23. Светиот Дух е овде за да помага во Божјото дело и да го прошири евангелието за Христос на земјата. Дела 4:33, 11:21, 14:3
24. Светиот Дух ја насочува и пренесува Божјата волја.. Дела 15:28

25. Неговата посебна служба е да го воздигне и прослави Исус. Тој постојано покажува кон Исус. Јвн. 15:26, 16:14,15
26. Светиот Дух е помошникот на христијаните. 
a. Светиот Дух ќе ти помогне да “ЗНАЕШ”. I Кор. 2:9-13 Тој преку откровение ќе ти даде познавање. 
б. Светиот Дух ќе ти помогне да “БАРАШ”. Рим. 8:26-27 Тој надприродно ќе ти помага во твојот молитвен живот. 
в. Светиот Дух ќе те обучи и помогне да “НАПРАВИШ”. Јвн. 14:12 Тој ќе ти помогне да ги демонстрираш Исусовите дела. 

VIII. СЛУЖБАТА НА СВЕТИОТ ДУХ

А. Девет точки за службата на Светиот Дух 

1. Делото на Светиот дух во животот на неспасените. 
Јвн. 16:7-11, 14
Пресведочува за:
а. Грев – затоа што не веруваат во Мене.
б. Праведност – затоа што Јас одам кај мојот Татко.
в. Суд – затоа што владетелот на овој свет е осуден. 

2. Обновата е дело на Светиот Дух. Тит 3:5, Јвн. 3:3-5 Обнова – повторно + ново = обнова, реставрација, преобразба; промена на срцето и животот. Го нагласувадејствувањето на Светиот Дух во преобразба на животот. (Покајание – промена на ум и дејствување. Дела 2)

3. Светиот Дух пребива во секој верник. I Кор. 6:19, Рим. 8:9

4. Како што спомнавме порано: Светиот Дух го запечатува верникот. Ефш. 1:13-14, 4:30 Печатот е ознака за сопственост – сигурност. Според тоа верникот е сопственост на Светиот Дух. 

5. Духот го исполнува верникот. Ефш. 5:18 (објаснување во понатамошното проучување на Светиот Дух) Дела 2:4

6. Како што е и претходно спомнато: Верниците се водени од Светиот Дух. Рим. 8:14, Гал. 5:16 “чекорење” – прогресивно се усмртуваат независните одлуки. Нашето чекорење со Светиот Дух треба да покаже облегање кон Светиот Дух а не кон нашето донесување на одлуки.

7. Потсети се дека Светиот Дух го оспособува верникот. Дела 1:8

8. Запомни дека Светиот Дух е Дух на Вистината и ќе не води во вистината. Јвн. 16:13 “А кога ќе дојде Тој, Духот на Вистината, ќе ве упати во сета вистина, зашто нема да зборува Сам од Себе, туку ќе зборува за она што го слуша, и ќе ви навести за нештата што ќе дојдат”.
а. Забележи: “ТОЈ” – Светиот Дух е ДУХОТ НА ВИСТИНАТА не на грешките. 
б. Грешките почнуваат со семето во нашето срце..
Јаков 1:14-16 искушуван кога:
1) Заведен преку сопствените похоти и копнежи. 
2) Похотта раѓа грев. 
3) Гревот кога е целосно пораснат раѓа смрт. 
4) Немојте да сте измамени. 

9. Светиот Дух кој е ставен во нас, ќе слезе над нас и ќе се прикаже себе си преку нас, за да се достигнат потребите на луѓето. Ние треба секојдневно да чекориме во во распознавање и под помазание на Светиот Дух! Михеј 3:8 “Но јас сум исполнет со силата на Духот Господов, со правда и цврстина, за да му ги кажам на Јаков престапите и на Израел – гревот негов”.

IX СВЕТИОТ ДУХ ВО ЖИВОТОТ НА ИСУС

А. Во секој аспект на Неговата служба, Господ Исус Христос постојано зависеше од Светиот Дух. 
Па така, колку повеќе денешниот верник треба да зависи од постојаното учество на Светиот Дух преку сила, мудрост, мож, водство и победа. (Исус беше без грев. Тој сепак 100% зависеше од Светиот Дух)

1. Исус беше роден од Духот. Матеј 1:18-20
2. Тој беше исполнет со полнотата на Духот. Јвн. 3:34
3. Тој беше воден од Духот. Лука 4:1
4. Тој беше оспособен преку Духот. Лука 4:14
5. Тој беше Помазан од Духот. Лука 4:18, Дела 10:38
6. Тој го проповедаше и поучуваше Божјото слово преку Духот. Лука 4:18
7. Тој исцелувал болни преку Духот. Дела 10:38
8. Тој истерувал демони преку симата на Духот. Матеј 12:28
9. Тој отиде на крстот и беше принесен на Голгота преку Духот. Евр. 9:14
10. Тој беше воскреснат преку Духот. Рим. 8:11
11. Тој на Своите ученици им даде заповеди преку Духот. Дела 1:2
12. Тој ја крстил и усовршил црквата преку силата на Духот. Дела 1:5, 8
13. Тој Неговата служба и мисија на земјата ја продолжува преку Духот. Јвн. 14:16
14. Тој ги води и насочува дејствувањата на Црквата преку Духот. Откровение 2:7, 11

X. ДЕЈСТВУВАЊЕТО НА СВЕТИОТ ДУХ ВО ЦРКВАТА

А. Светиот Дух ја роди Црквата на Педесетница и започна да ја гради Црквата која Исус рече дека Тој ќе ја изгради. Матеј 16:18-19, Дела 2:1-4, 17-18

Матеј 16:18-19 А Јас пак ти велам дека си Петар, и на таа карпа ќе ја изградам Мојата црква и портите на Адот нема да ја надвладеат. 19 И ќе ти ги дадам клучевите на небесното царство, па сè што ќе сврзеш на земјата, ќе биде сврзано на небото, и што ќе разврзеш на земјата, ќе биде разврзано на небото.”

Дела 2:1-4 А кога дојде Педесетница, сите беа собрани на едно место. 2 И одненадеж се чу бучава од небото, како кога дува силен ветар и ја исполни целата куќа во која седеа. 3 И им се појавија јазици како од пламен, кои се разделија и над секого од нив застана по еден. 4 И тие сите се исполнија со Светиот Дух и почнаа да зборуваат на други јазици, како што Духот им даваше да говорат.

Дела 2:17-18 ,Во последните денови' - вели Господ - 'ќе излеам од Својот Дух над секого, и вашите синови и вашите ќерки ќе пророкуваат, и вашите момчиња ќе гледаат виденија, а вашите старци ќе сонуваат соништа. 18 Исто така, во тоа време, над Моите слуги и над Моите слугинки ќе излеам од Мојот Дух и тие ќе пророкуваат.

Б. Господ Исус Христос е глава на Црквата, а Светиот Дух ги насочува, раководи и води дејствувањата на Црквата. Дела 20:28

Дела 20:28 Внимавајте на себе и на целото стадо, во кое Светиот Дух ве постави за надгледувачи, за да бидете пастири на Божјата црква, која Тој ја откупи со Својата крв.

В. Светиот Дух повикува, опремува и витализира различни служби во Црквата и секој член на Христовото тело, во согласност со неговото посебно место и функција. Ефш. 4:11-12, Рим. 12:3-8

Рим. 12:3-8 Зашто, преку благодатта што ми е дадена, му велам на секој еден меѓу вас да не мисли за себе повеќе отколку што треба да мисли, туку мислите нека ви бидат насочени кон разумно расудување, според мерата на верата која Бог му ја доделил секому. 4 Имено, како што во едно тело имаме многу органи, а сите органи немаат иста функција, 5 така и ние, кои сме многу, едно тело сме во Христос, а како поединци - органи сме еден на друг. 6 Бидејќи имаме разни дарови, според дадената ни благодат: ако е пророштво, нека е сразмерно со верата; 7 ако е служење, нека се состои во служење; ако е некој учител, нека поучува; 8 ако има дар на утеха, нека утешува! Кој дава, нека дава штедро; кој управува, нека биде ревносен и кој покажува милост, нека го прави тоа со радост!

Ефш. 4:11-12 И Тој даде едни за апостоли, а други за пророци; едни за евангелисти, а други за пастири и учители, 12 за да се усовршат светиите за делото на службата, за изградување на Христовото тело.

Г. Светиот Дух носи помазание и сила и Тој доделува духовни дарови на членовите на Црквата. Рим. 12:6-8, I Кор. 12:4-11

Рим. 12:6-8 Бидејќи имаме разни дарови, според дадената ни благодат: ако е пророштво, нека е сразмерно со верата; 7 ако е служење, нека се состои во служење; ако е некој учител, нека поучува; 8 ако има дар на утеха, нека утешува! Кој дава, нека дава штедро; кој управува, нека биде ревносен и кој покажува милост, нека го прави тоа со радост!

I Кор. 12:4-11 Има различни дарови, но Духот е ист. 5 Различни се и службите, но Господ е ист. 6 Има разлики во дејствувањето, но Бог е ист, Кој врши сè во сите. 7 Но на секому му е дадена пројавата на Духот за општа полза. 8 На еден преку Духот му се дава слово на мудрост, на друг слово на знаење според истиот Дух; 9 на друг вера преку истиот Дух, а на друг пак дарови на исцелување преку истиот Дух, 10 на друг да прави чуда, на друг пророштво, на друг да разликува духови, на друг разни јазици, а на друг да толкува јазици. 11 А сето тоа го прави еден и ист Дух, Кој му разделува секому како што сака.

Д. Во Новиот Завет ни е ЗАПОВЕДАНО:

На грчки, зборот “дух” се користи за човековиот дух, за Божјиот Дух и за духовните битија т.е. ангели и демони. 

Човековиот дух: Дела 7:59
Светиот Дух: Матеј 4:1
Демонскиот дух: Лука 8:29
Ние мораме да зависиме од преводот на Божјото слово за да се дефинира дали се однесува на Светиот Дух или човековиот дух во контекстот на стихот. Многу пати се користат фусноти за да се објасни зботот кој е во прашање. 

1. ЧЕКОРИ во Духот. Гал. 5:16
2. БИДИ ИСПОЛНЕТ со Духот. Ефш. 5:18
3. ЖИВЕЈ по Духот– ZAO. Гал. 5:25
4. БИДИ ВОДЕН и раководен од Духот. Рим. 8:14 
5. МОЛИ СЕ во Духот. Јуда 20
6. Дејствувај во ДАРОВИТЕ на Духот. I Кор. 12:1, I Кор. 12:31
7. Манифестирај ги ПЛОДОВИТЕ на Духот. Гал. 5:22-23
8. Живеење или чекорење во Духот. Гал. 5:16, 
9. Оспособен од Светиот Дух за да бидеш сведок. Дела 1:8

Ѓ. ЗАЕДНИШТВО со Светиот Дух. Што тоа значи? 

1. Ако Исус имал потреба од Светиот Дух, КОЛКУ ПОВЕЌЕ ние имаме потреба од Светиот Дух во нашите животи денес? Ние треба да Му дозволиме да превземе контрола дан нашите животи, и треба да се запознаеме со Него. Ние треба да ја проучуваме релевантноста и важноста на Светиот Дух во нашите животи. 

2. II Кор. 13:14 Благодатта на нашиот Господ Исус Христос, љубовта на Бог и заедништвото на Светиот Дух да бидат со сите вас!

3. Шест значења на зборот “ЗАЕДНИШТВО”. 

а. Тоа значи ПРИСУСТВО – ние треба да го доживееме и носиме Божјото присуство во нашите животи. 
б. Тоа значи ЗАЕДНИШТВО – Ова значи поминување време заедно. “Дојди Душе Свети, да одиме заедно. Оди со мене. Зборувај ми. Што ти мислиш за ова?” 
в. Тоа значи СПОДЕЛУВАЊЕ ЗАЕДНО – да се разговара за различни работи. 
г. Тоа значи ИНТИМНОСТ– да се проближиш до Бог. Јаков 4:8
д. Тоа значи ПРИЈАТЕЛСТВО– Тој е твој лојален пријател, кој е поблизок и од брат. 
ѓ. Тоа значи ЗБРАТИМЕНОСТ– (владетел, заповедник, капетан, управник) во смисол дека Тој владее, го насочува и управува твојот живот.

XI. ДУХОТ КОЈ ПРЕСТОЈУВА ВО ТЕБЕ

A. Човекот – троделна целина 

I Сол. 5:23-24 А Самиот Бог на мирот да ве освети наполно! И вашиот дух, душата и телото да бидат запазени целосни и беспрекорни при доаѓањето на нашиот Господ Исус Христос! 24 Верен е Оној Кој ве повикува, Кој и ќе го стори тоа.

1. Пнеума - дух. Духот е човековата нематеријална природа, која го оспособува за да комуницира со Бог, кој е Дух. Ова е човековиот дух, кој не е Светиот Дух. Човековиот дух оживува за Бог кога човекот го прифаќа Христос како свој Спасител. 

2. Психа – душа. Душата е нематеријалниот дел од човекот кој е заеднички со животните. Тоа е местото или контролниот центар на чувствата, копнежите, емоциите, апетитите и страстите.

3. Сома – тело. Телото е материјалниот дел од човекот и е различно “Sarx”што е телесност (месо).

Бит. 2:7 И Господ Бог го создаде човекот од земен прав и му дувна во лицето дух животен; и човекот стана жива душа.

Б. Култивирање на односите 

1. Ние мораме да култивираме однос со Него на таков начин да чекориме, зборуваме, имаме заедништво со Него, и таков однос во кој Нему му е дозволено да води, поучува, кара и исправа. Тогаш нашите животи ќе се променат. 

Захарија 4:6 Тогаш одговори и ми рече: “Тоа е словото Господово кон Зоровавел, што кажува - не со сила не со снага, а со Мојот Дух, вели Господ Саваот.

2. Да се биде исполнет:

КЛУЧЕН СТИХ: 
Ефш. 5:18 И не опивајте се со вино во кое е разузданоста, туку исполнувајте се со Духот.

а. Разузданост – ASTIA, неспасеност. Да се нема надеж за сигурност. Екстравагантно расипништво. Недостаток на самоконтрола, пожуда, задоволства. 
б. Исполнување – PLEROO. Да се наполни – исполни. Да се исполни сад или шуплина. Ние треба да бараме од Светиот Дух секојдневно да не исполнува, можеби и повеќепати на ден. 

В. Девет вистини во однос на Светиот Дух 

1. Ти не можеш да го сакаш Бог или да чекориш во љубов без помош на Светиот Дух. Љубов - AGAPE – ја опишува безусловната љубов која Бог ја има за светот. Агапе љубовта е - Бог го сака светот преку нас. Ова може да се направи единствено преку силата на Светиот Дух. 

Рим. 5:5 …а надежта пак не разочарува, зашто Божјата љубов веќе е излеана во нашите срца преку Светиот Дух, Кој ни беше даден.

2. Не можеш да му бидеш послушен на Бог без помошта на Светиот Дух. 

I Петар 1:22 Бидејќи ги исчистивте вашите души во послушност спрема вистината, за нелицемерно братољубие, сакајте се искрено еден друг од сè срце.

3. Не можеш да го обожуваш Бог без помошта на Светиот Дух. 

Флп. 3:3 Зашто, вистинското обрежување сме ние кои служиме со Божјиот Дух и се фалиме во Христос Исус и не се надеваме на телото.

Јвн. 4:24 Бог е Дух, и оние кои Му се поклонуваат, треба да Му се поклонуваат во дух и вистина.”

Покани го Светиот Дух во твоето славење, ТОГАШ твоето славење ќе биде прифатливо. 

4. Ти не можеш ефективно да се молиш без помошта на Светиот Дух. 

Рим. 8:26 Исто така и Духот им помага на нашите слабости, зашто ние не знаеме да се молиме, како што треба; самиот Дух посредува за нас со неискажливи воздишки.

Јуда 20 А вие, мили мои, изградувајте се себеси врз вашата пресвета вера, молејќи се во Светиот Дух.

5. Не можеш да проповедаш без помазанието на Светиот Дух. 

I Петар 1:12 Ним им беше откриено дека не си служеа себеси, туку вам, со овие нешта што сега ви ги објавија преку оние кои ви го проповедаа Евангелието преку Светиот Дух кој беше испратен од небото, нешта во кои ангелите копнеат да наѕрат.

6. Ти не можеш да сведочиш за Исус Христос и да ги досегнеш изгубените без помошта на Светиот Дух. 

Дела 1:8 Туку ќе примите сила, кога Светиот Дух ќе слезе на вас и ќе Ми бидете сведоци како во Ерусалим, така и во цела Јудеја, и Самарија, па сè до крајот на земјата.”

7. Ти не можеш да изгонуваш демони без помазанието на Светиот Дух. 

Матеј 12:28 …но, ако Јас ги изгонувам демоните преку Божјиот Дух, тогаш Божјото царство дошло врз вас.

8. Ти не можеш да имаш радост ако Светиот Дух не работи во тебе. 

Рим. 14:17 Зашто Божјото царство не се состои од јадење и пиење, туку од праведност, мир и радост во Светиот Дух.

Гал. 5:22 А плодот на Духот е: љубов, радост, мир, долготрпеливост, љубезност, добрина, верност, кроткост, воздржливост.

9. Ти не можеш да го победиш телото без помошта и поткрепата од Светиот Дух. 

Гал. 5:16 А велам: живејте по Духот и нема да ја исполнувате похотата на телото.

Г. Шестостраната служба на Светиот Дух во верникот 

	NOTE: Much of the following material has been already covered



1. Светиот Дух не ОПРЕМУВА со сила и храброст да бидеме динамични задобивачи на души. Дела 1:8

2. Светиот Дух го НАДГРАДУВА нашиот внатрешен човек со духовна сила додека се молиме на јазици. Јуда 20

3. Светиот Дух го ПРОСВЕТЛУВА нашиот дух со мудрост, водство и знаење преку откровение. Рим. 8:14, I Јвн. 2:27

4. Светиот Дух не ОСПОСОБУВА надприродно да се молиме според Божјата волја. Рим. 8:26-27

5. Светиот Дух не ОЈАЧУВА со Божествени способности да се движиме во духовните дарови. I Кор. 12:1-11

6. Светиот Дух го ЗАПЕЧАТУВА поучувањето и проповедањето на Божјото слово со чудотворни знаци кои го следат. Марко 16:20


XII. КРШТЕВАЊЕ СО СВЕТИОТ ДУХ

A. КЛУЧЕН СТИХ:

Дела 2:4 И тие сите се исполнија со Светиот Дух и почнаа да зборуваат на други јазици, како што Духот им даваше да говорат

Б. КЛУЧНА ВИСТИНА:

Спасението е Божјиот дар за светот, за грешниците. Крштевањето со Светиот Дух е Божјиот дар за Неговите деца, верници во Христос. 

В. ПРОРОЧКИ ЦИТАТИ

Јоел 2:28-29, Дела 2:17-19, Захарија 10:1
Пророштво дека во последните денови… 

Јоел 2:28-29 И, ете, потоа ќе излеам од Мојот Дух врз секое тело, и синовите ваши и ќерките ваши ќе пророкуваат; старците ваши ќе сонуваат соништа и младите ваши ќе гледаат виденија. 2 А и врз слугите и слугинките во оние денови ќе излеам од Мојот Дух.

Захарија 10:1 Молете Го Господа за дожд во време пролетно; Господ ќе светне со молскавица и ќе ви даде обилен дожд - зеленило во поле.

Дела 2:17-19 ,Во последните денови' - вели Господ - 'ќе излеам од Својот Дух над секого, и вашите синови и вашите ќерки ќе пророкуваат, и вашите момчиња ќе гледаат виденија, а вашите старци ќе сонуваат соништа. 18 Исто така, во тоа време, над Моите слуги и над Моите слугинки ќе излеам од Мојот Дух и тие ќе пророкуваат. 19 Ќе правам чуда горе на небото и знаци долу на земјата: крв, оган и чад.

1. Божјото помазание многу ќе се умножи. 
2. Божјиот Дух ќе се излеее над секое тело (сите народи, сите луѓе, сите деноминации) 
3. Даровите на Духот ќе се манифестираат на големо. 
4. Ова ќе бидат денови кога Божјиот народ ќе прими визии и духовни соништа – зголемена манифестација. 
5. Чудотворните знаци и чудесата ќе се умножат. 
6. Ова ќе бидат деновите на “поголеми дела”. 

Г. ЦЕЛТА НА КРШТЕВАЊЕТО ВО ДУХОТ Е СИЛА 

1. Целта за примање на крштевањето во Светиот Дух е примање на Божјата надприродна сила во нашите животи. Дела 1:8

Сила за:
	
а. Сила да се живее победонесен живот. 
б. Сила да се сведочи за Исус. 
в. Сила да се исполни Големото Пратеништво. 
г. Сила да се исцелуваат болни и да се истеруваат демони. 

2. Пет цитати за сила 

I Кор. 4:20 …зашто Божјото царство не се состои во зборови, туку во сила.

“БОЖЈОТО ЦАРСТВО”: Божјото сегашно владеење на Христос преку животите на верниците е поткрепено со динамичната сила на Светиот Дух која што со себе носи морален авторитет, кој Павле можел да го искористи, воколку било потребно. 

Верата верува и се насочува кон објавување на Божјото слово без резервираност. Ние мораме да ја препознаеме службата за царството која во себе вклучува чудотворни знаци и чуда кои ја демонстрираат Божјата сила. 

Ефш. 3:20 А на Оној, Кој може да направи неспоредливо повеќе, отколку што можеме да бараме или замислиме, според силата што дејствува во нас.

I Кор. 2:4-5 Мојата порака и мојата проповед не се состоеја во убедливи зборови на мудроста, туку во пројава на Духот и силата, 5 та вашата вера да не почива врз човечка мудрост, туку врз Божја сила.

Павле не проповедал за да ги покаже своите ораторски способности или за да привлече внимание на себе. Напротив, тој зборувал “со страв и трепет”. Тоа е фигуративен приказ на состојба спротивна на самодоверба. 

“Пројавување на Дух и сила” не се однесува само на фактот дека Павловото проповедање било пропратено со знаци и чуда (II Кор. 12:12) туку и на силата на Светиот Дух која ги преобразувала животите на поединците коринќани во времето на нивното обраќање. Тоа не било само интелектуален судир туку и судир со Самиот Свет Дух. 

Јвн. 14:12 Вистина, вистина, ви велам: кој верува во Мене, делата што ги вршам Јас, ќе ги врши и тој. Ќе прави и поголеми од нив, зашто Јас одам кај Таткото.

Затоа што Исус бил распнат, Неговата служба била ограничена на неколку години. После воскреснувањето и педесетница, духовно ојачаниот верник сега ја продолжува Христовата служба. Нашата работа: проповедањето на евангелието резултира во оправдување, помирување и доаѓањето на Светиот Дух до поединецот. 

Клучниот збор во евангелието на Јвн. е “ВЕРУВАЈ”. Верата го отвара разбирањето на писмата и ја ослободува активноста на Духот во нашите животи. Верата, како и љубовта, се изразува преку послушност. Верата храбро пристапува кон Бог за да ги прими од Него потребните работи. 

Дела 1:8 Туку ќе примите сила, кога Светиот Дух ќе слезе на вас и ќе Ми бидете сведоци како во Ерусалим, така и во цела Јудеја, и Самарија, па сè до крајот на земјата.”

3. Грчката дефиниција

а. Дефиниција: СИЛА - ДИНАМИС
1) Сила која дејствува за вршење чуда, достигајќи моќ.
2) Божествена способност, моќни дела, чудесна енергија, надприродна сила. 
3) Грчкиот збор е “динамис”; од него е изведен зборот динамит. 

б. Дефиниција: СВЕДОК … - МАРТУС
1) Да даде или да покаже, оној кој обезбедува доказ 
2. Оној кој демонстрира, обезбедува или потврдува нечие сведоштво со давање докази 

Д. 6 ТОЧКИ ВО ОДНОС НА КРШТЕВАЊЕТО СО СВЕТИОТ ДУХ 

1. Крштевањето со Светиот Дух е надприродно опремување со сила од небото за да се ојача христијанинот за ефективно сведочење и служба. 

2. Доказ е зборувањето на верникот на други јазици дадени од Светиот Дух, а непознат за оној кој го зборува. 

3. Крштевањето со Светиот Дух го оспособува христијанинот да го изградува својот духовен живот преку директна комуникација со Бог, и е врата кон деветте дарови на Духот. 
			
4. Кај новозаветната црква, искуството на крштевање со Светиот Дух било НОРМАЛНО за сите верни ВО ХРИСТОС. 
 
Лука 24:49 ...а еве, Јас ви го праќам ветувањето на Мојот Татко, а вие останете во градот, додека не се облечете во сила озгора!”

Дела 1:8 Туку ќе примите сила, кога Светиот Дух ќе слезе на вас и ќе Ми бидете сведоци како во Ерусалим, така и во цела Јудеја, и Самарија, па сè до крајот на земјата.”; 

5. Крштевањето со Светиот Дух ќе ти даде КВАЛИТЕТ на сила да ги вршиш Исусовите дела на земјата. 
Јвн. 14:12; Матеј 11:4-5, Лука 4:18

6. Крштевањето со Светиот Дух ќе ти го даде помазанието и духовната поткрепа да се движиш во даровите на Светиот Дух. 


Ѓ. ЧЕТИРИ ПРИЧИНИ ЗОШТО БОГ САКА ДА СЕ ДВИЖИШ ВО НЕГОВАТА СИЛА 

1. За да ја покаже својата огромна љубов и сожалување при средба до потребите на човештвото кое страда – болните, изгубените, опседнатите, оптоварените, ранетите и оние без надеж. 
2. Да го евангелизира светот и да ги достигне недостигнатите. 
3. Да ги уништи делата на ѓаволот и да ги ослободи луѓето од робството и демонските сили. 
4. За надприродно да ја изгради, зацврсти и ојача Црквата. 

Е. КЛУЧНИ ИЗЈАВИ ВО ОДНОС НА КРШТЕВАЊЕТО СО СВЕТИОТ ДУХ 

1. Крштевањето со Светиот Дух најчесто е одвоено и последователно искуство кое го следи спасението. Дела 8:12-17
2. Крштевањето со Светиот Дух е бесплатен подарок достапен на секој христијанин и е примен преку вера. Лука 11:13, Дела 2:38-39
3. Господ Исус Христос е оној кој крштева во Светиот Дух . Матеј 3:11
4. Примањето на крштевањето со Светиот Дух е пропратено со зборување на други јазици од страна на верникот. Дела 10:44-46, Дела 19:6

Дела 2:4 И тие сите се исполнија со Светиот Дух и почнаа да зборуваат на други јазици, како што Духот им даваше да говорат.

Ж. НОВИОТ ЗАВЕТ ЈАСНО ЗБОРУВА ДЕКА ДА СЕ БИДЕ КРСТЕН СО СВЕТИОТ ДУХ И ДА СЕ ЗБОРУВА НА ЈАЗИЦИ СЕ ДВА ТЕСНО ПОВРЗАНИ НАСТАНИ 

1. На педесетница 120 верника биле исполнети со Духот и зборувале на јазици. 

Дела 2:4 И тие сите се исполнија со Светиот Дух и почнаа да зборуваат на други јазици, како што Духот им даваше да говорат.

Забележи: Тие го примија Светиот Дух и тие зборуваа на јазици. 

2. Осум години подоцна новите обратеници во Самарија го примија Светиот Дух и зборуваа на јазици. Дела 8:12-19

Верниците во Самарија го примиле крштевањето со Светиот Дух преку полагање на раце. Иако “јазиците” не се спомнати, ние знаеме дека Симон “видел” надприродни докази дека новообратените го примиле Светиот Дух. 

3. Во Дамаск, три дена откако се новородил, Павле го примил Светиот Дух и зборувал на јазици. Дела 9:17-18

Павле го примил крштевањето со Светиот Дух преку полагање на раце, и иако јазици не се спомнати, ние јасно знаеме од писмата дека тој зборувал на јазици. I Кор. 14:18

4. Десет години по педесетница, Корнелие и неевреите примиле крштевање во Светиот Дух и зборувале на јазици. Дела 10:44-46

Корнелие и неговото домаќинство го примиле Светиот Дух преку слушање на проповеданиот Божји Збор. 

5. Дваесет години после педесетница, верниците во Ефес го примиле Светиот Дух и зборувале на други јазици. Дела 19:1-6

Овие ученици од Ефес го примиле крштевањето со Светиот Дух преку полагање на раце, зборувале на јазици и пророкувале. 

Клучна вистина: Примањето на крштевањето со Светиот Дух секогаш носи доказ зборување на јазици.

З. ШЕСТ ПРИДОБИВКИ ОД ЗБОРУВАЊЕТО НА ЈАЗИЦИ 

1. Зборувањето на јазици е надприродна директна комуникација со Бог. I Кор. 14:2
2. Зборувањето на јазици не оспособува ефективно да посредуваме за себе и за другите, според Божјата волја. Рим. 8:26-27
3. Зборувањето на јазици ни дава можност да го славиме Господ. Јвн. 4:24
4. Зборувањето на јазици е надприроден начин за надградба и наша духовна надградба. Тоа го држи нашиот дух јак пред Бог. I Кор. 14:4, Jude 20
5. Зборувањето на јазици носи духовно освежување, обнова и одмор за напатените. Исаија 28:11-12
6. Зборувањето на јазици предизвикува даровите, силата и помазанието од Бог да се ослободи во твојот живот. Јвн. 7:38, I Кор. 12:1-11

Дела 19:6 А кога Павле ги положи рацете на нив, Светиот Дух се спушти врз нив, а тие зборуваа јазици и пророкуваа.

а. Забележи дека постои божествена поврзаност меѓу зборувањето на јазици и дејствувањето на духовните дарови. 
б. Зборувањето на јазици е влезот до сите девет дарови на Духот. 
в. Зборувањето на јазици ја ОТКЛУЧУВА и ОСЛОБОДУВА реката на надприродна сила во животот на верникот. 
1) Надприродна комуникација со Бог 
2) Божествено средство за духовна надградба 
3) Ни помага да го надвладееме телото 
4) Ни дава духовно освежување 
5) Не оспособува да ја молиме Божјата волја 
6) Ослободува неограничено течење на славење на Бог 
7) Отвара врати за даровите на Духот 

S. ТРИ НИВОА НА ЈАЗИЦИ 

1. Почетен доказ за примање на дарот на Светиот Дух. Дела 2:4
2. Молитвен јазик – зборување на јазици за духовна надградба и директен разговор со Бог преку јазици. Ова е твојот молитвен јазик за приватна средба со Бог. I Кор. 14:2-4
3. Дар на јазици за заедницата – зборување на порака на јазици, заедно со толкување на мајчиниот јазик за јавна надградба на црквата. I Кор. 14:26-27

Дела 19:6 А кога Павле ги положи рацете на нив, Светиот Дух се спушти врз нив, а тие зборуваа јазици и пророкуваа.

И. ИСПОЛНУВАЊЕ СО СВЕТИОТ ДУХ 

1. Постои второ искуство кое е последователно после спасението, дадено на располагање како Божји дар за Неговите деца, наречено крштевање со Светиот Дух.. Матеј 7:11, Лука 11:13, Дела 2:38-39 
Забележи: Ова искуство може да се доживее симултано во исто време со спасението, дури и пред крштевањето со вода. Дела 10:44-48.

2. Зборот “крштевање” значи… 

а. Да се биде подронет, да се биде покриен со, да се преполни до прелевање, да се биде целосно покриен со. 
б. Да се биде обземен од, да се биде натопен или потопен во. 

3. Ефш. 5:18 И не опивајте се со вино во кое е разузданоста, туку исполнувајте се со Духот.

а. Тоа значи да се биде наполнет (PLEROO) толку многу што во садот нема ни најмало место. Тоа исто така значи и да се биде постојано исполнуван и контролиран од Светиот Дух. 
б. Од педесетница, Бог постојано го излева Неговиот Свети Дух над секое тело. Дела 2:16-18, 32-33
в. Ветувањето за крштевањето со Светиот Дух е за секој христијанин. 

Дела 2:38-39 А Петар им рече: “Покајте се! И секој од вас нека се крсти во името на Исус Христос за на проштавањето на вашите гревови, и ќе го примите дарот на Светиот Дух. 39 Зашто, ова ветување е за вас, за вашите деца и за сите далечни, колку што Господ, нашиот Бог, ќе ги повика кај Себе си.”

Ј. РЕЗУЛТАТОТ ОД ПОЛНОТАТА НА СВЕТИОТ ДУХ ВО НАШИТЕ ЖИВОТИ ВО СЕБЕ ВКЛУЧУВА:

1. Ние надприродно сме ојачани да сведочиме за Исус. Дела 1:8
2. Божјото присуство ни изгледа многу поблиско. Јвн. 16:13-14, I Кор. 2:12-13
3. Ние сме помазани со “божествена способност” да ги вршиме Исусовите дела. Јвн. 14:12, Лука 4:18
4. Нашиот молитвен живот завзема нова и подлабока димензија. Рим. 8:26-27
5. Ние сме опремени да се движиме во надприродните дарови на Духот за да го разрушиме царството на сатаната и да го градиме Божјото царство. Марко 16:17-20

К. КАКО ПРИМАЛЕ ВЕРНИЦИТЕ ВО ДЕЛА? 

1. 120 ученика примиле на денот на педесетница. Дела 2:1-4

Забележи: Учениците зборувале на јазици, Светиот Дух го дал начинот/ изразувањето.

2. Новобратените во Самарија примиле преку полагање на раце од страна на Петар и Јован. Дела 8:5-8, 12-17
3. Корнелие и неевреите го примиле крштевањето во Светиот Дух кога Петар поучувал од Зборот. Дела 10:44-46
4. Павле положил раце на христијаните во Ефес и тие примиле. Дела 19:6

Зборувањето на јазици значи дека ти се молиш и зборуваш со Бог на молитвен јазик од Светиот Дух – ти од твојот дух зборуваш до Бог, кој е Дух. Тоа е комуникација дух со Дух. 

Л. ИСУС Е ОНОЈ КОЈ КРШТЕВА ВО СВЕТИОТ ДУХ 

1. Исус Христос е оној кој крштева со Светиот Дух. Матеј 3:11, Марко 1:8, Лука 3:16, Јвн. 1:33
· Дојди кај Исус со детска вера и побарај од Него да те крсти со Светиот Дух. 

2. После спасението, Божји дар за сите верници е крштевањето со Светиот Дух. Лука 11:13, Јвн. 7:37-39, Дела 2:38-39
а. Спасението е Божјиот дар за грешниците, што во себе вклучува да се биде роден од Духот. Јвн. 3:3-5
б. Светиот Дух е Божјиот дар за Неговите деца и во себе вклучува крштевање со Светиот Дух. Дела 1:5

3. Кога ние го примаме крштевањето со Светиот Дух, ние ќе го добиваме Библискиот доказ на зборување во јазици. 

Дела 2:4 И тие сите се исполнија со Светиот Дух и почнаа да зборуваат на други јазици, како што Духот им даваше да говорат.

а. Внимателно забележи: Сите верници биле исполнети со Светиот Дух и сите верници зборувале на други јазици. 
б. Зборувањето на јазици е зборување на јазик кој не го знаеш. Тоа е нашиот дух кој зборува во директна комуникација со Бог, заобиколувајќи го природното, телесно размислување. 

Јвн. 7:38 Кој верува во Мене, како што е кажано во Писмото, ,од неговата внатрешност ќе потечат реки на жива вода.'“

в. Жива вода е реката која тече од Бог и се прелева во твојот дух. 
г. “Жива вода” е кога Светиот Дух прави бунар во нас, се подига во нас, излегува преку нашиот јазик и ни дава јазик кој треба да го зборуваме преку вера. 
д. Ние редовно мораме да го практикуваме зборувањето на јазици! I Кор. 14:2, 4

Љ. КАКО ДА СЛУЖАМ ПРИ КРШТЕВАЊЕ СО СВЕТИОТ ДУХ 

Ова се насоки како да им помогнеш на другите да го примат крштевањето со Светиот Дух. 

1. Дознај дали се новородени и го примиле Исус Христос за свој Господ и Спасител. 

2. Моли се во вера за да го примат она што Бог го има за нив. 

3. Прими го крштевањето со Светиот Дух преку молитва Исус да те крсти тебе/нив во Светиот Дух како што тоа го направил со учениците на денот на педесетница. 

4. Верниците кои веќе се исполнети со Светиот Дух нека положат раце на оние кои сакаат да примат, и силата на Светиот Дух ќе дојде врз нив. 

5. Охрабри ги да го слават Бог на својот мајчин јазик, и набрзо ќе почнат да даваат звуци, букви и зборови кој не им се познати. 

а. Тоа е твојот глас, твојата уста, ти ги даваш звуците и зборовите – ти го даваш гласот на изразувањето на Светиот Дух. Дозволи тоа да тече од тебе како река на жива вода. Биди храбар и зборувај течно. 
б. Запомни дека јазикот е најнескротливиот дел од нашето тело и затоа треба да го дадеме под контрола на Светиот Дух. 
в. Гласовите и буквите од твојот дух треба да ги зборуваш преку вера. 
г. Ние мора да соработуваме со Светиот Дух.
д. Охрабри ги да не престанат да зборуваат на јазици, туку да продолжат да зборуваат на јазици СЛОБОДНО и течно. 

XIII. ДАРОВИТЕ НА СВЕТИОТ ДУХ 

A. ПРЕГЛЕД НА ТРИТЕ РАЗЛИЧНИ КОМПЛЕТИ НА ДАРОВИ: ТАТКОТО, СИНОТ И ДУХОТ 

1. Рим. 12:3-8, Ефш. 4:7-11, 1 Кор. 12:7-11
2. Мотивациони – Служби (Позиција) – Манифестација

Б. ТАТКОТО 

1. Рим. 12:3-8

Рим. 12:3-8 Зашто, преку благодатта што ми е дадена, му велам на секој еден меѓу вас да не мисли за себе повеќе отколку што треба да мисли, туку мислите нека ви бидат насочени кон разумно расудување, според мерата на верата која Бог му ја доделил секому. 4 Имено, како што во едно тело имаме многу органи, а сите органи немаат иста функција, 5 така и ние, кои сме многу, едно тело сме во Христос, а како поединци - органи сме еден на друг. 6 Бидејќи имаме разни дарови, според дадената ни благодат: ако е пророштво, нека е сразмерно со верата; 7 ако е служење, нека се состои во служење; ако е некој учител, нека поучува; 8 ако има дар на утеха, нека утешува! Кој дава, нека дава штедро; кој управува, нека биде ревносен и кој покажува милост, нека го прави тоа со радост!



2. Дарови дадени од Таткото– стх. 3 (Бог – THEOS – се однесува на “ТАТКОТО”)
3. Преку тебе може да дејствува повеќе од еден дар – стх. 6
4. Цел: Да се привлече телото заедно - стх. 5
5. Дарови – стх. 6 – CHARISMA, буквалниот термин е “ДАРОВИ НА БЛАГОДАТ.” Благодат е незаслужена наклоност, затоа што даровите не се заслужени, туку дадени од Бог за изградба на Христовото тело на земјата. 
· CHARISMA е моменталното оспособување од страна на Светиот Дух во животот на било кој верник за да практикува дарови за изградба на другите. 

В. СИНОТ

2. Ефш. 4:7-16

Ефш. 4:7-16 А секому од нас му е дадена благодат според мерата на Христовиот дар. 8 Затоа се вели: "Кога се вознесе, поведе робје; а на луѓето им даде дарови.” 9 (А “се вознесе” - што значи друго, освен дека исто така слегол во долните предели на земјата? 10 Тој што слезе, тоа е Оној истиот Кој се вознесе над сите небеса, за да исполни сè.) 11 И Тој даде едни за апостоли, а други за пророци; едни за евангелисти, а други за пастири и учители, 12 за да се усовршат светиите за делото на службата, за изградување на Христовото тело, 13 сè додека сите не дојдеме до единство во верата и познавањето на Божјиот Син, до зрелиот човек, до мерата на растот на Христовата полнота. 14 Затоа да не бидеме веќе деца, фрлани натаму-наваму од бранови и носени од ветровите на некое учење, со човечка измама и лукавство, со итро измислени заблуди; 15 туку, говорејќи ја вистината во љубов, ние треба да растеме во сè - кон Оној Кој е главата, Христос. 16 Од Него, целото тело е поврзано и соединето во едно, на тој начин што секоја врска дава поткрепа според соодветно дејствување на секој одделен дел; тоа прави телото да расте за својата сопствена надградба во љубов

2. Дадено од Синот – стх. 11
3. Дарови – ДОМА/ДОРЕА – Овие дарови се за да се опремат пединците за апостоли, пророци, евангелисти, пастори и учители. стх. 11
4. Дарови на служба: стх. 11 Цел – стх. 12: За усовршување на светиите, за работата на службата, и за изградба (надградба) на Христовото тело – Црквата. 

Г. ДУХОТ

1. I Кор. 12:7-11, 28

I Кор. 12:7-11, 28 Но на секому му е дадена пројавата на Духот за општа полза. 8 На еден преку Духот му се дава слово на мудрост, на друг слово на знаење според истиот Дух; 9 на друг вера преку истиот Дух, а на друг пак дарови на исцелување преку истиот Дух, 10 на друг да прави чуда, на друг пророштво, на друг да разликува духови, на друг разни јазици, а на друг да толкува јазици. 11 А сето тоа го прави еден и ист Дух, Кој му разделува секому како што сака. 28 А Бог оставил во црквата, прво апостоли, второ пророци, трето учители, потоа чудотворни сили, па дарови за исцелување, за помагање, за управување, и разни јазици.

2. Духовни дарови – ПНЕВМАТИКА КАРИЗМА “Дарови дадени од Духот” стх. 7, 11
3. Цел: стх. 7 – “за корист на сите” – СУМФЕРО, за да обедини, да има корист, да се искористи. Манифестацијата на даровите е за корист на сите. 

Д. НАДПРИРОДНО ОПРЕМУВАЊЕ 

1. КЛУЧЕН СТИХ:

Евр. 2:4 Oткако Бог го посведочи со знаци, со чуда и со разни моќни дела, и со раздавање дарови на Светиот Дух, според Неговата волја.

2. КЛУЧНА ВИСТИНА:
Службата на Исус и на првата црква била исполнета со знаци и чудеса. Уште од педесетница, Бог го излевал Својот Свет Дух на секое тело, и во овие последни денови Божјата волја е секој верник да искуси крштевање, помазание и дарови од Светиот Дух. 

Ѓ. ДАРОВИТЕ ОД ТАТКОТО – МОТИВАЦИОНИ 
(7 ДАРА) Рим. 12:3-8

а. Пророштво
б. Давање
в. Служење
г. Управување
д. Поучување
ѓ. Милост
е. Утешување

I Кор. 12:7 Но на секому му е дадена пројавата на Духот за општа полза.

Со други зборови, даровите се дадени заради добробит на секоја личност.

Е. ДАРОВИТЕ НА ДУХОТ (9 дара – 3 категории)

Павле во I Кор. 12 дава листа на 9 дара или манифестации на Духот. Тие се надприродни алатки или опрема за христијанските служби кои Бог ги поставил во црквата. Секој христијанин исполнет до Духот може да манифестира било кој од овие дарови, како што Духит ќе води.

1. ИЗРАЗУВАЊЕ – КАЖИ НЕШТО. Овие се помагалата кои Бог ги користи за надприродна изградба, ојачување и охрабрување на Неговата Црква. 

а. пророштво
б. други јазици
в. толкување на јазици

2. СИЛА – СТОРИ НЕШТО. Ова се помагала кои Бог ги користи за да ја канализира Неговата надприродна сила преку Црквата за да ги уништи делата на ѓаволот. 

а. Дар на вера
б. Дар на чуда
в. Дар на исцелување

3. ОТКРОВЕНИЕ – ОТКРИЈ НЕШТО. Ова се помагала кои Бог ги користи за надприродно да и открие нешто на Неговата црква, Неговиот народ, работи кои не би можеле да ги знаат по природен пат. 

а. Збор на мудрост
б. Збор на знаење
в. Разликување на духови

Ж. ДАРОВИТЕ ИМ СЕ НА РАСПОЛАГАЊЕ НА СИТЕ ВЕРНИЦИ 

1. I Кор. 12:8-11

I Кор. 12:8-11 На еден преку Духот му се дава слово на мудрост, на друг слово на знаење според истиот Дух; 9 на друг вера преку истиот Дух, а на друг пак дарови на исцелување преку истиот Дух, 10 на друг да прави чуда, на друг пророштво, на друг да разликува духови, на друг разни јазици, а на друг да толкува јазици. 11 А сето тоа го прави еден и ист Дух, Кој му разделува секому како што сака.

2. Внимателно забележи дека овие божествени надприродни дарови на Духот се дадени за СЕКОЈ верник, а не само за апостолите, пророците, евангелизаторите, пасторите и учителите – туку за секој христијанин денес. 

3. “МАНИФЕСТАЦИЈА” значи…ДА СЕ ПРИКАЖЕ – Бог сака да ГИ ПРИКАЖЕ НЕГОВИТЕ ДАРОВИ, Неговото присуство, преку нас за секој да има корист. Светиот Дух е даветелот на даровите. 

З. ПРЕГЛЕД НА ДЕВЕТТЕ ДАРОВИ 

1. Збор на мудрост 
а. Нема никаква врска со тоа да се биде мудар или со душевната сила на човекот..
б. Тоа не е природна, вродена мудрост – нема никаква врска со човечката интелектуална способност. Тоа е божествено дадено надприродно разбирање најчесто искористено при решевање на проблеми. 
в. ДЕФИНИЦИЈА: Зборот на мудрост открива од Божјиот ум надприродно разбирање во однос на луѓето, местата или работите кои најчесто ќе имаат смисол во иднината или во посебна ситуација. Преку овој надприроден дар Бог сака да знаеме како Тој сака да постапиме во специфична ситуација кога ќе се појави. 

г. БИБЛИСКИ ПРИМЕРИ ЗА ЗБОР НА МУДРОСТ 
1) Бог на Ное му го откри настапувањето на потопот. Битие 6:12-13
2) Бог на Исаија му го откри распнувањето на Исус. Исаија 53
3) Јоел објавил дека во последните денови Светиот Дух ќе се излее над секое тело. Јоел 2:28
4) Јосиф го толкува сонот на фараонот. Битие 41:14-40
5) Бог на Аврам му дал збор на мудрост дека Тој ќе го направи голем народ и ќе го благослови. Бит. 12:2-3
6) Пророкот Агав примил и изразил збор на мудрост во однос на Павле, дека ќе биде заробен и врзан во затвор во Ерусалим. Дела 21:10-11
7) Исус имал збор на мудрост дека Петар ќе се одрече од Него 3 пати. Матеј 26:34

2. Збор на знаење
а. Тоа е знаење кое го надминува знаењето на човекот. Надприродно откровение за божествена волја или план. Тоа не е природно знаење кое доаѓа преку проучување, читање, набљудување или искуство. Тоа не е интелектуална способност или образование. Овој надприроден дар секогаш се однесува на ситуации во сегашноста или во минатотот, но НИКОГАШ за иднината. 

б. ДЕФИНИЦИЈА: Збор на знаење е откровение преку Светиот Дух кое дава дел од Божјото знаење или информација во однос на луѓе или ситуации во сегашноста. Тоа е Божја дијагноза за проблем, болест, или некоја друга ситуација во сегашноста, за која човечки не е можно да се знае. 

в. БИБЛИСКИ ПРИМЕРИ ЗА ЗБОР НА ЗНАЕЊЕ 
1) Исус Навин прими збор на знаење зошто не го завземаа градот Гај. Ис.Нвн. 7:10-13
2) Илија бил обесхрабрен се додека Бог не му дал збор на знаење дека има 7000 Божји луѓе кои не му се поклониле на Баал. I Цар. 19:18
3) Елисеј ја знаел преку чудесно откровение локацијата на сирискиот камп, и така го спасил Израел од напад. 2 Цар. 6:8-23
4) Исус преку збор на знаење ги знаел мислите и мотивите на книжниците и фарисеите. Матеј 9:2-6, Матеј 12:24-25
5) Исус преку чудесно откровение знаеше за паричката во устата на рибата. Матеј 17:27
6) Кога Исус се сретна со самарјанката крај бунарот, Тој надприродно и го откри целиот нејзин живот. Јвн. 4:7-19
7) Петар, преку збор на знаење ја разоткри лагата на Ананија и Сапфира. Дела 5:1-4
8) Јован, на островот Патмос, прими зборови на знаење за состојбата и проблемите на седумте цркви во Мала Азија. Јован самиот од себе немал никаква можност да ги знае овие факти. Откровение 2 and 3
9) Збор на знаење му бил даден на Натан откривајќи му за гревот на Давид со Бетшеба. 2 Самоил 12:1-15

3. Разликување на духови

а. Тоа не е дар на сомнежи и шпекулации. Надприродниот дар на разликување на духови нема никаква врска со тоа да се има сомнеж, да се биде критичен или да се осудуваат дригите. Тоа не е дар за изнаоѓање на погрешки. Тоа не е дар на разликување. Тоа не е дар за разликување на карактери. Тоа е надприродната сила да се забележат духовните царства и неговата активност. 

б. ДЕФИНИЦИЈА: Разликувањето на духови е надприродна способност да се почувстува или да се погледне во духовниот свет – преку тоа разбирање верникот може да ги види активностите на ангелите и другите духови. ДАРОТ НА РАЗЛИКУВАЊЕ НА ДУХОВИ - I Кор. 12:10 – е надприродната способност која ни овозможува да ги забележиме и да направиме разлика меѓу духовите кои дејствуваат, дали изворот е телесноста, или се демони или е Божествен. 

Зборот РАЗЛИКУВАЊЕ значи…да се препознае и направи разлика меѓу, да се забележи, да се разоткрие, да се открие, да се препознае. Запомни: Исус ни дал власт над сите ѓаволи. Лука 10:19, Марко 16:17

б. БИБЛИСКИ ПРИМЕРИ ЗА РАЗЛИКУВАЊЕ НА ДУХОВИ 
1) Петар на надприроден начин го распознал злото во срцето на Симон маѓесникот. Дела 8:18-23
2) Петар преку разликување на духови го разоткрил и го препознал делото на Сатаната во срцата на Ананаија и Сапфира. Дела 5:1-10
3) Павле го “видел” го и разоткрил злото во Елимас. Дела 13:9-12
4) Исус распознал демонски дух како зборува преку Петар. Матеј 16:22-23
5) Исус го разоткрил и го истерал духот на сакатост со кој Сатаната ја заробил жената за 18 години. Лука 13:11-16
6) Елисеј и Ахаз го видеа духовниот свет и видоа ангели. 2 Цар. 6
7) Исус забележал дух на немост и глувост и го истерал. Марко 9:25

Забележи: Повежето болести и сериозни болести се демонско влијание. Дела 10:38

Една од причините зошто ние не гледаме повеќе исцелувања е затоа што не разликуваме, истеруваме и врзуваме демони. 

в. Целта на дарот на разликување духови 

I Тимотеј 4:1 А Духот јасно вели дека во подоцнежните времиња некои ќе отпаднат од верата и ќе слушаат измамливи духови и демонски учења.

1 Јвн. 4:1 Мили мои, не верувајте му на секој дух, туку проверувајте ги духовите за да видите дали се од Бога, зашто многу лажни пророци излегоа во светот.

г. Клучна вистина: Црквата треба да биде свесна за Сотонските измами и фалсификати. 
1) Дејствувањето на овој надприроден дар може да ја заштити црквата од лажни доктрини, лажни пророштва и лажни учења. Тој е осигурување против грешки и измами кои сакаат да се вовлечат во црквата. Тој ќе ги разоткрие ѓаволските фалсификувани дејствија. 
2) Тој може да ја оспособи црквата да одбере и постави вистински мажи и жени во водство или како помошници во црквата. 
3) Тој го распознава демонското за да можеме ефективно да дејствуваме и да се донесе ослободувањње за напатениот. 
4) Многу често разликувањето на духови ни доаѓа како “ЗБОР НА ЗНАЕЊЕ” откривајќи ги духовните сили кои влијаат, измачуваат и имаат влијание врз човекот. 

4. Дар на (посебна) вера 

а. Тоа не е природна човечка вера.
б. Тоа не е мерата на вера или општата вера која ја имаат сите верници. Рим. 12:3
в. Тоа не е вера која се добива преку слушање на Божјото слово. Рим. 10:17
г. Тоа не е спасоносната вера. Ефш. 2:8-9
д. Секој христијанин има вера, но секој христијанин нема дар на вера. 2 Кор. 4:13

ѓ. ДЕФИНИЦИЈА: Дарот на посебна вера е надприродна манифестација на Светиот Дух која дава НЕОГРАНИЧЕНА ВЕРА во посебна ситуација за да се добијат надприродни резултати. е. Кога оваа “посебна” вера која прави чуда се манифестира во твојот жувот, Бог надприродно те ослободува од секој сомнеж и невера. 

ж. БИБЛИСКИ ПРИМЕРИ ЗА ДАРОТ НА ВЕРА 
1) Дарот на вера дејствувал кога Авраам го принел Исак за жртва. Евр. 11:17-19
2) Дарот на вера дејствувал кога Даниел бил во лавовската јама. Даниел 6:23
3) Дарот на вера дејствувал кога Павле ја истресол змијата во оган откако го каснала. Дела 28:3-5
4) Дарот на вера дејствувал кога Илија ги предизвикал пророците на Баал на планината Кармел. I Цар. 18
з. Дарот на чуда и дарот на вера. Матеј 14:25-26
1) Дарот на вера дејствувал кога Исус го повикал Лазар од гробот откако бил умрен и се распаѓал после 4 дена. Јвн. 11:38-44
2) Петар спиел додека бил во затвор, трпеливо чекајќи го своето ослободување. Дела 12:5-7
3) Стефан маченикот. Дела 7:54-60

5. Дарови на исцелување

а. Тоа не е да примиш исцелување преку вера во Божјото слово. 
б. Тоа не е примање на исцелување преку Господовата вечера. 
в. Тоа не е примање на исцелување преку лекари и лекови. 
г. Тоа не е преку исцелители – БОГ Е ЕДИНСТВЕНИОТ БОЖЕСТВЕН ИСЦЕЛИТЕЛ.

д. ДЕФИНИЦИЈА: Даровите на исцелување се надприродното дејствување на Божјата исцелителна сила преку тебе за моментално да се излечат болести да се исцелат болните и поразените. 

ѓ. ВАЖНО: Има разлика меѓу исцелување и чудо. 
1) Исцелување е надприродно отстранување на болест, зараза или болка. 
2) Чудото е нешто повеќе од исцелување и се движи во областа на “создавање” на делови на телото кои недостигаат или треба да се издолжат ( исчезнување на израслини, растење на раце или нозе, прогледување на слепи, креативни чуда кои прават да се појават делови кои недостигаат поради деформитети или незгоди, повторно создавање на оштетени или непостоечни ушни тапанчиња, и др.) 

е. БИБЛИСКИ ПРИМЕРИ ЗА ДАРОВИ НА ИСЦЕЛЕНИЕ 
1) Исус го допре и го исцели лепрозниот. Матеј 8:1-3
2) Исус бил поттикнат од сожалување и го исцелил мноштвото. Матеј 14:14
3) Павле кажа збор и хромиот прооде. Дела 14:10
4) Даровите на исцелување дејствувале преку Петар и хромиот пред храмската порта бил исцелен. Дела 3:6-7
5) Даровите на исцелувања и чуда дејствувале преку рацете на Павле. Дела 19:11-12

ж. I Јвн. 3:8 Кој чини грев, од ѓаволот е, зашто ѓаволот греши од почетокот. Затоа се јави Божјиот Син, за да ги разурне делата на ѓаволот.
1) Да се уништат значи ДА СЕ ОДПРАВИ, ОСЛОБОДИ, и напатените да бидат СЛОБОДНИ.
2) Ова е нашето пратеништво, ова е службата на исцелување, да се уништат делата на ѓаволот и да се ослободат напатените. 
3) Лестер Самрал: “Изгледа дека колку повеќе сочувство имаме за болните и колку повеќе им служиме на болните, толку повеќе Господ ќе ни доверува и ќе ослободува дарови на исцелување додека се молиме за луѓето.” 

з. ЦЕЛТА НА ДАРОВИТЕ НА ИСЦЕЛУВАЊЕ 
1) Да ја открие Божјата голема љубов, сожалување и милост кон луѓето Матеј 14:14
2) Да ги униште делата на ѓаволот. I Јвн. 3:8, Дела 10:38
3) Да го потврди проповедањето на Божјото слово. Марко 16:18-20
4) Да посведочи за реалноста дека Исус е жив и се уште исцелува и денес. Евр. 13:8
5) Да му донесе слава на Бог. Лука 13:11-13

Ѓаволот и демоните можат да бидат извор на болести, а во Божјата природа е, а е и Негова волја, луѓето да бидат ослободени, целосни и да живеат со добро здравје. Ние живееме во паднат свет кој е под проклетство – ние може да се разболиме – настинки, грип, тоа не е демонска активност, како што не се ни лошите работи кои сами си ги правиме на нашите тела како пушење, прејадување и други желби на телото. 

3 Јвн. 2 Мил мој, се молам да напредуваш во сè и во добро здравје, како што напредува и твојата душа.

6. Дар на чудеса 

а. Вистинското чудо мора да вклучува надминување на природните закони во секојдневните природни токови. 
б. Грчкиот збор за “ЧУДЕСА” значи… 
1) Експлозија на голема моќ.
2) Ослободување на Божествена енергија 
3) Извршување на нешто кое е спротивно на природните закони. 

в. ДЕФИНИЦИЈА: Дарот на чудеса е посебен, моментален дар на авторитет кој не опремува, преку Божјо помазание, да интервенираме во вообичаениот природен ток за да направиме нешто кое не може да се направи во природното. 

г. БИБЛИСКИ ПРИМЕРИ НА ДЕЈСТВУВАЊЕ НА ЧУДЕСАТА 
1) Надприродното поделување на Црвеното Море. Излез 14:13-31
2) Чудото на секирата која плута. (Привремено отстранување на законот на гравитација) 2 Цар. 6:1-7
3) Исус оди на вода. Матеј 14:25-27
4) Исус ги нахранува петте илјади. Марко 6:39-44
5) Исус ја претвара водата во вино. Јвн. 2:1-11
6) Исус ја воскреснува Јаировата ќерка. Марко 5:38-42
7) Исус му ги отвара очите на слепиот Вартимеј. Марко 10:46-52
8) Филип бил надприродно префрлен на оддалеченост од 40 км. Дела 8:39-40
9) Исус ги умночува лебовите и рибите за да нахрани 4.000. Матеј 15:32-38
10) Павле го воскреснува Ефтих од мртвите. Дела 20:9-12

7. Дар на пророштво 

а. Тоа не е проповедање на евангелието. 
б. Тоа не е заради водство. 
в. Тоа не е претскажување на иднината. 
г. Бог никогаш не користи пророштво за да води нечиј живот. Тој може да го искористи дарот на пророштво за да потврди нешто што Тој веќе му го кажал на некој – но НИКОГАШ за да ја води личноста. 
д. Целта на пророштвото е секогаш да изградува, охрабрува, и да донесе утеха. 
ѓ. Пророштвото не е порака на збунување, критика или осуда. 
е. Пророштвото е ПОТВРДА во твојот дух, не е ОТКРОВЕНИЕ. 
ж. Пророштвото секогаш треба да биде во согласност со Божјото слово. 
з. Грчкиот збор за пророштво “PROPHETEIA” значи да се искаже наумот и советот Божји. 

Да се пророкува значи … да се тече, да се извира како река, да се зборува освежување, инспиративни зборови помазани од Светиот Дух. 

ѕ. ДЕФИНИЦИЈА: Дарот на пророштво (I Кор. 12:10) е надприроден поттик на познат јазик (не замислен од човечки ум или разбирање) искажан под Божјо помазание за надградба, охрабрување, ојачување и утеха на црквата. 
и. Дарот на јазици заедно со Толкувањето на јазиците е еднакво на пророштво. 
ј. РАЗНИ ЈАЗИЦИ - 1 Кор. 12:10 - изговарање на порака инспирирана од Свтиот Дух во непознат јазик (јазик непознат за говорникот) при собир на верници и е проследена со дарот на толкување на јазици.
к. ДАР НА ТОЛКУВАЊЕ (не превод) - 1 Кор. 12:10 - е од Бог дадена способност да се пренесе пораката на јазикот на злушателите, за црквата да биде изградена.
л. I Кор. 14:5

I Кор. 14:5 Би сакал сите да зборувате на јазици, а уште повеќе да пророкувате. Зашто, оној што пророкува е поголем од оној што зборува на јазици, освен ако ги толкува, та заедницата да добие поука.

љ. ЗАПОМНИ, трократната цел на вокалните дарови:
1) ИЗДРАДБА, значи да се издради, ојача, поттикне, поучи и подобри духвно.
2) ОХРАБРУВАЊЕ, значи да се служи со цел да се мотивираат верниците да ја вршат Божјата волја во својот живот.
3) УТЕХА, значи да се бодри во време на тага, изцеление за болка, отстранување на болка, тага и депресија.

8. Дар на јазици 

а. Тоа неме никаква врска со умот или интелектот. 
б. Тоа не е јазик кој си го учел во училиште. 
в. Тоа не е знакот на зборување на јазици кој го добива новозаветниот верник како знак за крштевање во Светиот Дух. 
г. Тоа не се јазиците кои се користат во приватна молитва или застапување – тоа не е молитвениот јазик на духот. 

д. ДЕФИНИЦИЈА: Дарот на јазици е надприроден поттик даден до било кој со дух исполнет верник за да објави за време на јавна средба (богослужба, молитвен состанок) порака од Бог, на јазик кој е непознат и неразбран од лицето кое ја дава пораката. Овој дар секогаш е во тесна врска со дарот на толкување на јазици. 


9. Дар на толкување на јазици 

а. Тоа не е ПРЕВЕДУВАЊЕ на јазици, па така јазиците може да бидат пократки или подолги од толкувањето. 
б. Превод најчесто е збор по збор, додоека толкувањето на јазиците е разбирање или значење на пораката даден до заедницата. 
в. Дарот на јазици и толкувањето на јазици е еднакво на пророштво. I Кор. 14:5

г. ДЕФИНИЦИЈА: Дарот на толкување на јазици е надприродно откривање од Светиот Дух преку верникот на значењето на пораката дадена на јазици дадена за време на јавно собирање за црквата да биде охрабрена и изградена. 

д. Ако некој почувствува дека има Дар на толкување за да споделува на средбите, тоа мора да го направи по редослед и во подложност под водачите на локалната црква. За ова ќе дискутираме подоцна во нашето проучување. Тие исто така треба да бидат свесни за толкувањето на пораката или да знаат дека некој со тој дар е присутен на средбата, инаку се дејствува без ред, ако нема толкување. 
· I Кор. 12 – ги дефинира и опишува ДЕВЕТТЕ ДАРОВИ на Духот. 
· I Кор. 13 – открува дека ТЕМЕЛОТ за движење во Духовните ДАРОВИ е ЉУБОВ. 
· I Кор. 14 – поучува као ДАРОВИТЕ треба да дејствуваат. 

ѓ. Преку својата божествена стратегија, Светиот Дух ја “СТАВИЛ ВО СЕНДВИЧ” главата за Божјата љубов меѓу I Кор. 12 и I Кор. 14, затоа што Божјата љувов е ОСНОВАТА ЗА ДЕЈСТВУВАЊЕ ВО ДАРОВИТЕ. 

S. ПОПРАВАЊЕ НА ПОГРЕШНОТО РАЗБИРАЊЕ ЗА ДАРОВИТЕ 

1. Даровите на Духот не престанале – тие се за нас денес. I Кор. 14:1
2. Даровите на Духот не се замо за неколкумина привилегирани во Христовото тело, туку се за секој верник. I Кор. 12:7, 11
3. Даровите на Духот не се мистични или мистериозни и можат да се спроведуваат од страна на сите со Дух исполнети христијани. I Кор. 14:26
4. Даровите на Духот не се тешки за разбирање затоа што Библијата вели дека треба да имаме јасно знаење за даровите. I Кор. 12:1
5. Не треба да се плашиме од Духовните дарови – тоа понекогаш за нас е најголемата препрека за движење во Духот. 2 Тим. 1:6-7
· Стравот од луѓето, стравот да не се промаши Бог, стравот да не се погреши и стравот од тоа да се биде одбиен се препреки за дејствување во даровите. 

И. ПЕТ ПРЕПРЕКИ ЗА ДВИЖЕЊЕ ВО ДАРОВИТЕ 

1. НЕДОСТАТОК НА ЗНАЕЊЕ во однос на даровите. I Кор. 12:1
2. НЕДОСТАТОК НА ЖЕЛБА Немање желба да се биде сад преку кој ќе се манифестираат даровите. I Кор. 14:1
3. НЕДОСТАТОК НА ВЕРА – Сомнежот и неверата се препреки. Рим. 12:6
4. ДУХОТ НА СТРАВ – Особено страв од луѓе. I Тим. 1:6-7
5. ЧУВСТВО НА БЕЗВРЕДНОСТ, НЕДОСТОЈНОСТ и невера дека Бог може да те користи. Ефш. 2:10, I Кор. 1:5-7

Ј. НАШИОТ ДЕЛ ПРИ ДЕЈСТВУВАЊЕ ВО ДАРОВИТЕ 

1. Ние треба да копнееме (да ги посакуваме) даровите. (Копнеж: ZELOO – да се биде ревносен, да се гори од желба). I Кор. 14:1, I Кор. 12:31, во еден превод вели дека треба да “копнееме” по даровите. “Копнее” значи да гориме од желба, интензивно посакување, екстремна желба. 

2. Треба да имаме јасно знаење и разбирање за даровите. (Неинформиран: AGNOEO – да не се знае поради недостаток на информација или интелегенција, да не се разбере). 

I Кор. 12:1 А што се однесува до духовните дарови, браќа, не сакам да останете во незнаење.

3. Ние треба да се поттикнуваме себе си кон Светиот Дух. (Поттик: АНАЗОПУЕРО – постојано да се предизвикуваат искричави молњи). 2 Тимотеј 1:6

СИТЕ 9 ДАРА НА ДУХОТ треба да дејствуваат преку црквата постојано во целосна сила. (НЕ САМО 2 ИЛИ 3 кои дејствуваат од време на време). Ние не можеме да ја завршиме или исполниме задачата на Големото Пратеништво без сила, помазание и дарови (алатки) од Светиот Дух. 

4. Ние мораме да ја вежбаме нашата вера и да очекуваме да бидеме користени преку дарови. Стх. 6 -: “имаме”, наш избор. Рим. 12:6

5. Ние мора да бидеме волни садови за Светиот Дух, и да се ставиме себе си во состојба да бидеме користени преку дарови. (Ние не треба да го гаснеме Духот: СБЕНУМИ, да го задушиме, да го снема). I Сол. 5:19-20

6. Ние мора да чекориме и да служиме во Божјата љубов преку мотивација да ги благословиме луѓето. Основата за сите дарови е љубовта. I Кор. 13:1-8

7. Ние мораме да се молиме и да побараме Господ да не ПОМАЗА, да не води, инспирира и да не оспособи да се движиме во целосното изразување на даровите. (Тоа е спротивно на самомотивираност, егоцентричност или самовоздигање. Мотивацијата треба да ни биде за корист на другите и прославување на Бог). I Кор. 14:12

К. БОЖЈИОТ ОПИС НА НОВОЗАВЕТНИОТ ВЕРНИК 

1. КЛУЧЕН СТИХ: 

I Кор. 12:7 Но на секому му е дадена пројавата на Духот за општа полза.

2. КЛУЧНА ВИСТИНА: Бог сите свои деца ги надарил со дарови и способности, можни дејствувања на Неговиот Дух, и ефективни вештини за служба. Но најчесто овие дарови и способности лежат неискористени во христијаните затоа што или не се свесни за нив, или не ги препознаваат или не се охрабрени да ги користат. 

3. Новозавете верник: Марко 16:15-20
а. ОНОЈ КОЈ ИЗГОНУВА ДЕМОНИ 
б. ОНОЈ КОЈ ЗБОРУВА НА ЈАЗИЦИ (работи во ДАРОВИТЕ)
в. ОНОЈ КОЈ ГО ПОБЕДУВА САТАНАТА 
г. ОНОЈ КОЈ ЖИВЕЕ ПОД БОЖЕСТВЕНА ЗАШТИТА 
д. ОНОЈ КОЈ ИСЦЕЛУВА БОЛНИ 
ѓ. Ако си верник ти треба да ги ИЗВРШУВАШ сите ови активности на Царството. 
е. Евангелието за Царството е повеќе од доволно за служи во секоја од потребите на човекот:
· Страв
· Болести 
· Внатрешни повреди
· Емотивни рани 
· Демонизираност или демонско влијание
· Ментална потиснатост
· Робство – алкохол, никотин, дроги, порнографија 
· Сиромаштво
· Конфликти во бракот 
· Духовни потреби
· Нарушени меѓусебни односи 
ж. Имај вера во силата на евангелието дека може да ја достигне секоја потреба на човештвото. Рим. 1:16
з. Божјата надприродна сила за секој христијанин. Јвн. 14:12, Дела 1:8

Јвн. 14:12 Вистина, вистина, ви велам: кој верува во Мене, делата што ги вршам Јас, ќе ги врши и тој. Ќе прави и поголеми од нив, зашто Јас одам кај Таткото.

Дела 1:8 Туку ќе примите сила, кога Светиот Дух ќе слезе на вас и ќе Ми бидете сведоци како во Ерусалим, така и во цела Јудеја, и Самарија, па сè до крајот на земјата.”

Л. ЧЕТИРИСТРАНА ЦЕЛ НА ДАРОВИТЕ 

1. Да ја покаже и демонстрира Божјата љубов, милост и сочувство кон луѓето. 
2. Надприродно да се изгради и ојача црквата. 
3. Да се уништата делата на ѓаволот и да се ослободат заробените. 
4. Да се евангелизира светот и да се достигнат недостигнатите преку среќавање на нивните потреби на надприроден начин, со тоа потврдувајќи го проповедањето на евангелието. 

Љ. ШТО ВСУШНОТ БИБЛИЈАТА ПОУЧУВА? 

1. Библијата не поучува дека не треба да бидеме во незнаење за духовните дарови. I Кор. 12:1
2. Библијата не поучува дека секој верник треба да има барем една манифестација на Духот кој дејствува во неговиот живот. I Кор. 12:7
3. Библијата не поучува дека ние треба да бараме од Бог и да копнееме по духовни дарови. Матеј 7:11, I Кор. 14:1, Лука 11:13
4. Библијата не поучува дека Светиот Дух е изворот на даровите, и Тој одбира, одлучува и поделува кој дар ќе му биде даден на кој верник. Евр. 2:4, I Кор. 12:11
5. Библијата не поучува дека не треба да ги занемаруваме даровите во нашите животи, туку дека треба да ги разгоруваме. I Тимотеј 4:14, 2 Тимотеј 1:6
6. Библијата не поучува дека мотивацијата за движење во даровите треба да биде љубов. I Кор. 13:1-8
7. Библијата не поучува дека даровите на Духот ни се дадени бесплатно, моментално преку Светиот Дух – ние не ги заслужуваме, не ги заработуваме или не правиме добри дека за да ги добиеме – тие настапуваат само преку благодат. I Кор. 12:7, 11
8. Библијата не поучува дека даровите на Духот се за “целото тело” Христово, за тоа да функционира надприродно: да зборува, гледа и дејствува како Божји глас, Божји очи и Божји раце на земјата. I Кор. 12:7-11

М. КАКО ДА СЕ АКТИВИРААТ ДАРОВИТЕ? 

1. ДАРОВИТЕ во твојот живот можат да бидат дадени и ослободени единствено преку Божјата сувереност. I Кор. 12:11

2. По избор на Светиот Дух, Тој може да подели и ослободи било кој од Неговите дарови во тебе и преку тебе како што Тој суверено ќе посака. 

3. ДАРОВИТЕ можат да бидат дадени и активирани со ПОЛАГАЊЕ НА РАЦЕ од страна на ПОМАЗАНИ ЗА ТАА СЛУЖБА. Рим. 1:11, 2 Тимотеј 1:6

4. ДАРОВИТЕ можат да бидат примени и преку копнеж да се добијат и БАРАЊЕ од Бог преку вера. Матеј 7:11, 21:22

I Јвн. 5:14-15 И ова е увереноста која ја имаме во Него: дека нè слуша ако бараме нешто според Неговата волја. 15 И кога знаеме дека нè слуша што и да бараме, знаеме дека ќе го добиеме она што сме го побарале од Него.

а. Божја волја е секој христијанин да прими и дејствува во ДАРОВИТЕ на Духот. СО МОЛИТВА ЗА ДА ГИ ДОБИЕШ ти се молиш во согласност со Божјата волја – па така и ги добиваш. 
б. МОЛИ СЕ ЗА ДАРОВИТЕ на Духот и верувај дека си ги примил ВО ИМЕТО НА ИСУС. 

5. ДАРОВИТЕ дејствуваат кога ние храбро ќе истапиме ВО ВЕРА, “верувајќи” дека Бог ќе не искористи. 

Рим. 12:6 Бидејќи имаме разни дарови, според дадената ни благодат: ако е пророштво, нека е сразмерно со верата.

Колку повеќе “ГО ПРАКТИКУВАМЕ” дејствувањето на ДАРОВИТЕ – пророштво, дарови на исцелување, збор на знаење и др. ТОЛКУ ПОВЕЌЕ ќе растеме во ДАРОВИТЕ. Со тоа што ќе бидеш на располагање на Светиот Дух како САД КОЈ Е ВОЛЕН, ДАРОВИТЕ ќе течат постојано. Преку ПОСТОЈАНО КОРИСТЕЊЕ и ПРАКТИКУВАЊЕ ние можеле да ја развиеме нашата вера до нови на кое Светиот Дух може да не користи. Служи им на луѓето, моли се за болните, помагај им на оние во потреба и ДАРОВИТЕ ќе течат преку тебе. Читај 1 Тимотеј 4:13-16

Н. ОСЛОБОДУВАЊЕ НА ДУХОВНИТЕ ДАРОВИ 

1. Духовните дарови се алатки на овој “занает” – “Божествена опрема” – тие се манифестацијата на Светиот Дух. 
2. Сите верници можат да примат и да дејствуваат со даровите на Светиот Дух – ние можеме да растеме и да се развиваме во даровите. 
3. Нешто не е во ред со црквата на денешницата, затоа што повеќето од нас се поучувани дека исцелувањето на болни, истерувањето на демони и дејствувањето во 9те дарови на Духот не се за нас, туку за оние кои се дел од петостраната служба. 
4. Ние мораме да го искорениме тоа негативно размислување од нашите мисли. Ние сме биле обучени и образовани да веруваме дека ние сме само ОБИЧНИ ВЕРНИЦИ - НЕСООДВЕТНИ И НЕСПОСОБНИ за да извршуваме Божји дела. Ние сме станале ПУБЛИКА за Бог, а не Божја војска. 

5. КЛУЧНА ВИСТИНА: Ти мора да сфатиш и да почнеш да веруваш дека Бог сака да те користи во ДАРОВИТЕ на Духот и да ја покаже реалноста на евангелието. 
6. Сите ние, секој од нас, е СООДВЕТЕН. Затоа нам ни е потребан и го имаме Светиот Дух за да не ојача и за да го живее Својот живот преку нас. 
7. Ние треба да дејствуваме и да служиме во авторитетот кој Исус ни го дава. Тоа не е според нашиот талент или авторитет. Тоа е силата на Христос преку Светиот Дух и Неговиот авторитет. 
8. ПОТСЕТИ СЕ 
а. “Јас сум повикан да се молам за луѓе.” 
б. “Мене ми е наредено да истерувам демони.”
в. “Јас сум помазан да го објавувам Божјото царство преку зборови и сила.”
г. “Јас сум повикан да задобивам души.”
д. “Јас сум повикан да дејствувам со даровите.”
ѓ. “Јас сум повикан да исцелувам болни во името на Исус!”
9. Дејствувањето во 9те дара на Светиот Дух во себе вклучува процес на време – тоа значи да се расте во знаење за Бог, за Светиот Дух и да се има доверба дека Тој ќе те користи. 
10. Светиот Дух одбира и ослободува посебни ДАРОВИ да дејствуваат преку тебе за да ги достигне специфичните потреби во специфично време. Разбери која е ПОТРЕБАТА во одредената ситуација, и тоа спој го со дарот кој ти е потребен да го побараш од Бог за да служи Тој преку тебе. 

I Петар 4:10 Бидејќи секој од вас добил дар, користете го во служба еден на друг како добри управители на многукратната Божја благодат.

XIV. ПРОРОКОТ И ДАРОТ НА ПРОРОШТВО

КЛУЧЕН СТИХ:

Дела 2:17-18 ,Во последните денови' - вели Господ - 'ќе излеам од Својот Дух над секого, и вашите синови и вашите ќерки ќе пророкуваат, и вашите момчиња ќе гледаат виденија, а вашите старци ќе сонуваат соништа. 18 Исто така, во тоа време, над Моите слуги и над Моите слугинки ќе излеам од Мојот Дух и тие ќе пророкуваат.

РАЗЛИКАТА МЕЃУ ПРОРОК И ПРОРОШТВО 

1. Постои разлика меѓу ДАРОТ на пророштво (I Кор. 12:10) и СЛУЖБАТА на ПРОРОК (Дела 13:1).
2. Дарот на пророштво е еден од 9те дарови на Светиот Дух, додека ПРОРОК е една од петте служби. 
3. Во службата на пророк, тој нема само да пророкува, туку најчесто дејствува и во трите дарови на откровение– збор на мудрост, збор на знаење и разликување на духови. 
4. Дарот на пророштво е поинаков од службата на пророк, и само затоа што се движиш во дарот на пророштво, тоа не те прави пророк. Сите верници кои се исполнети со Духот имаат капацитет да пророкуваат, но не се сите пророци. I Кор. 12:10, 14:31, Ефш. 4:11

ВОДИЛКИ ЗА ПРОСУДУВАЊЕ НА ПРОРОШТВОТО 

Во I Кор. 13:9, ни се вели дека делумно пророкуваме (ова укажува на мешавина меѓу човечкото и божественото).
Во I Сол. 5:19-21, ни се вели да ги испитуваме пророштвата и да се држиме до тоа што е добро. 
Во I Кор. 14:29, Библијата вели дека секое пророштво треба да се просуди. 

I Јвн. 4:1 Мили мои, не верувајте му на секој дух, туку проверувајте ги духовите за да видите дали се од Бога, зашто многу лажни пророци излегоа во светот.

Секое пророштво не е од Бог и затоа пророчкото изразување треба да се просудува од оние кои се на место на духовни авторитети!
Сите верници треба да бидат отворени да се просуди нивното пророштво и да се провери заради човечки грешки и лажни служби кои секогаш се “потенцијално присутни” во црквата. Павле на старешините во црквата им наредува да ја пазат црквата и да го чуваат стадото. 

КАКО ДА СЕ ПРОСУДИ ПРОРОШТВОТО?

1. ДАЛИ ПРОРОШТВОТО Е ВО СОГЛАСНОСТ СО ПИШАНИОТ БОЖЈИ ЗБОР?
a. Било каква изјава која е во спротивност, или не се совпаѓа со Писмата, е лажно пророштво – Светиот Дух нема да е во спротивност на Самиот Себе. 2 Кор. 13:8
б. Секоја “НОВА РАБОТА” или “НОВО ОТКРОВЕНИЕ” кое не е во согласност со тоа што го зборува Библијата е душевно или демонско и ќе те води во ИЗМАМА. 
в. Божјото слово секогаш го има крајниот авторитет. Изреки 30:5-6, Тит 1:9, 2 Тимотеј 3:16, 2 Петар 1:20-21

2. ДАЛИ ПРОРОШТВОТО ГО ВОЗДИГА И ПРОСЛАВУВА ИСУС? Јвн. 16:13-14, Откровение 19:10
Чувај се од пророштва кои воздигаат луѓе, организации, или доктрини. Светиот Дух секогаш ќе донесе слава, чест и прославување на Исус и Неговата служба. 
Секој пророчки збор кој привлекува внимание кон било која личност освен кон Исус треба да се ОДБИЕ. 
Вистинското пророштво секогаш го води вниманието од човекот кон Бог. Било какво пророштво, сон или откровение треба да покажуба кон Исус и Неговото водство. 

3. ДАЛИ ПРОРОШТВОТО ТЕ ИЗГРАДУВА, ОХРАБРУВА И УТЕШУВА? I Кор. 14:3
а. Кога некој изговара порака во твојот живот и тоа те остава збунет, осуден или уплашен – заборави го тоа пророштво. Тоа не е од Бог. 
б. Новозаветното пророштво секогаш ќе те изгради, никогаш нема да те критикува, укорува или да те уништи. 
в. Петократната служба е поставена за да ги ХРАНИ и ИЗГРАДУВА БОЖЈИТЕ ОВЦИ , а не за да ги дотолчи. 
г. Вистинското пророштво ќе те остави подигнат, изграден, утешен и охрабрен. 

4. ДАЛИ ПРОРОШТВОТО Е ПОТВРДЕНО ВО ТВОЈОТ ДУХ? Рим. 8:16, I Јвн. 2:20, 27
а. ВНАТРЕШНИОТ СВЕДОК или ПОМАЗАНИЕТО од Светиот Дух треба да му посведочи на човечкиот дух на начин кој ќе не заштити од грешки и измами, во случај кога ќе ја бараме Неговата помош. 
б. Голема грешка е да му се дозволи на секого да стане и да пророкува во твојата црква, а уште поголема грешка е да дозволиш некој кого не го познаваш да полага раце на тебе и да ти пророкува.
в. Библијата јасно вели во I Сол. 5:12 Ве молиме, браќа, да им давате признание на оние кои вредно работат меѓу вас, кои се одговорни за вас во Господ и на оние кои ве поучуваат.
г. Затоа пасторите и служителите во црквата треба да почнат да го спроведуваат на нив од Бог даден авторитет. 

5. ДАЛИ ПРОРОШТВОТО НОСИ СЛОБОДА ИЛИ ЗАРОБУВА? Рим. 8:15, Јвн. 8:32, 2 Кор. 3:17
а. Кога пророштвото се изразува, тоа секогаш ќе “ВБРИЗГА” свеж живот во собирот на верници – тоа ќе изгради и ќе ослободи дух на радост и прославување. Ако пророштвото го загуши состанокот, тогаш тоа не е од Бог. 

6. ДАЛИ НАЧИНОТ НА ЖИВОТ НА ВЕРНИКОТ КОЈ ПРОРОКУВА Е ВО СОГЛАСНОСТ СО ИСУСОВИОТ КАРАКТЕР? Матеј 7:16-18
Кажано ни е дека треба да ги “знаеме” оние кои работата меѓу нас и тоа е една од причините зошто треба да сме посебно внимателни ако им дозволиме на посетители или непознати да пророкуваат за време на состаноците на локалната црква! 

КЛУЧ ЗА ОСЛОБОДУВАЊЕ НА ДАРОТ НА ПРОРОШТВО 

1. Унапреди го твојот однос со Господ. Јаков 4:8
2. Искрено копнеј да пророкуваш. I Кор. 14:1
3. Чекори во љубов и имај чисти мотиви. I Кор. 13:1-8
4. Барај водство и насока од твојот пастор кога ќе почувствуваш копнеж за даровите да дејствуваат преку тебе. Се што правиме треба да биде направено пристојно и по ред. Не треба да предизвика конфузија или нарушување на текот на богослужбата. 
5. Биди чувствителен и одговори на помазанието (во твојот живот и на богослужба). I Јвн. 2:20, 27
6. Држи се себе си исполнет и раздвижен во Светиот Дух. Ефш. 5:18
7. Отфрли секаков страв и ослободи ја својата вера во пророштво. Рим. 12:6
8. Биди храбар и во вистинско време (по можност во време кое е одвоено од лицето кое ја води богослужбата) за време на средбата одважи се и пророкувај – храбро настапи штом го почувствуваш помазанието, и јасно зборувај го Господовиот збор кој е “оживеан” во твоето срце. Храброста се развива во твојот живот додека минуваш време со Исус, и додека се исполнуваш со стравопочит кон Господ. Дела 4:13
9. ПОСТОЈАНО користење и практикување на дарот на пророштво ќе те оспособи да се развиваш во подрачјето на пророчкото. Евр. 5:14

Евр. 5:14 вели... А тврдата храна е за зрелите, кои преку опитноста ги имаат извежбано сетилата да разликуваат добро и зло.

ПРАКТИЧНИ СОВЕТИ ВО ОДНОС НА ПРОРОШТВО И ПРОРОКУВАЊЕ 

1. Даровите на Духот, вклучително и пророчкото изразување, треба да се потчинети на пасторското водство и надгледништво на локалната црква. Како што беше порано спомнато, Бог не е автор на конфузија, па не треба ни ние да бидеме. Твоите дарови треба да бидат потчинети под локалниот пастор – водач. Човечките грешки и лажните служби секогаш се “потенцијално присутни” па затоа Бог во локалната црква поставил пастор кој треба да го чува Божјото стадо. 
а. Сите верници треба да бидат волни да се испита нивното пророштво.
б. Се поставува прашањето дали на посетители, непознати лица и странци треба да им се дозволи да пророкуваат. 

2. Вокалните дарови во локалната црква треба да се користат во ВИСТИНСКО ВРЕМЕ и на ВИСТИНСКИ НАЧИН. I Кор. 14:26-33, 40
а. Светиот Дух никогаш нема никого да присили или натера да стане и да пророкува – “БОГ МЕ НАТЕРА ДА ГО НАПРАВАМ ТОА” е измама. 
б. Секој верник има способност да го контролира времето и изразувањето на пророштвото. I Кор. 14:32, Прорповедник 5:2

3. ДРУГИ НЕШТА КОИ ТРЕБА ДА СЕ ИЗБЕГНУВААТ...

а. Избегнувај да ги поучуваш или караш овците преку пророштво – пророштвото е за надградба, НЕ за јавно карање. 
б. Избегнувај да врискаш или викаш или да гестикулираш, како на пример да се тресеш или штрецаш додека пророкуваш. Остани понизен и немој да привлекуваш внимание врз себе. 
в. Избегнувај емотивни испади и не продолжувај да пророкуваш во тело откако Божјото помазание си заминало. 
г. Избегнувај да ја пророкуваш твојата “омилена” доктрина, лично мислење или омилена Библиска тема – задржи се на она што Божјиот Дух ти го дава. Немој да почнеш да проповедаш додека пророкуваш. 
д. Избегнувај повторување додека пророкуваш – немој истата фраза да ја повторуваш повеќе пати како “ОВА ГО ВЕЛИ ГОСПОД” или “ДЕЦА МОИ”. 
ѓ. Избегнувај да користиш неправилни граматички форми. Често слушаме како некој пренесува пророштво во трето лице: “Ова го вели Господ” како Господ лично да зборува кога всушност самата личност зборува и го кажува она кое Бог го ставил како впечаток во нивниот човечки дух. Пророштвото кое е објавување (а не предскажување) треба да биде пренесено во 1 лице: “Верувам дека Господ ми даде впечаток во духот…” или “Верувам дека Господ ми вели дека…”. Често луѓе користат “Ова го вели Господ” за да придадат важност на она што го зборуваат и потоа зборуваат со неправилна граматика или со неповрзани мисли кои со сигурност не укажуваат на тоа дека Господ зборува. Исто така ако некој каже “Ова го вели Господ” не остава место за проверување или испитување на тоа пророштво. 
е. Исто така, нема никаква смисла да станеш и да ја пророкуваш истата порака која некој веќе ја пренел. 
ж. Избегнувај да зборуваш премногу тивко или премногу брзо за никој да не може да ја разбере пораката на пророштвото. 
з. Избегнувај да ракоплескаш или викаш или да го славиш Господ додека се дава пророштво во црква, затоа што тоа го натажува Светиот Дух. 

Откровение 2:29 Кој има уво, нека чуе што им зборува Духот на црквите!”

Ако Бог зборува, треба да бидеме тивки и да слушаме што Тој зборува. Тоа е време за слушање! 

Псалм 46:10 Застанете и разберете дека Јас сум Бог, возвишен над народите, возвишен над Земјата.

XV. ЧУДОТВОРНИ ЗНАЦИ И ЧУДА

ЦЕЛТА НА ЧУДОТВОРНИТЕ ЗНАЦИ И ЧУДАТА 

1. Чудотворните знаци и чуда даваат непобитен доказ за реалноста на Исус Христос и Неговото воскресение. Дела 4:33
2. Чудотворните знаци и чуда ја потврдуваат силата и интегритетот на Божјото слово преку натприродно достигање на потребите на луѓето. Дела 14:3, Марко 16:20
3. Чудотворните знаци и чуда се Божји начин за достигање на изгубените, отварајќи ги нивните срца кон Исус, и водејќи ги до спасение. Дела 9:34-35, 41-42
4. Чудотворните знаци и чуда, кога ќе се манифестираат, во срцата на луѓето предизвикуваат стравопочит кон Бог. Дела 5:1-11
5. Чудотворните знаци и чуда демонстрираат дека Исус го победи Сатаната, и дека Тој надприродно ги ослободува луѓето од рацете на Сатаната. Дела 13:6-12

Марко 16:20 А тие излегоа и навестуваа насекаде; и Господ го помагаше и го потврдуваше нивното слово со чудотворни знаци, кои го следеа.

КЛУЧНА ВИСТИНА:

Црквата не е родена безсилна, слаба, неспособна или анемична – таа беше родена преку демонстрација на сила, целосно зависна од Светиот Дух. 

Прочитај: 

Исаија 8:18-20 Ете, јас и децата што ми ги даде Господ, сме како белези и докази во Израел од Господ Саваот, Кој живее на гората Сион. 19 И кога ќе ви речат: “Обратете се кон оние, што извикуваат мртовци, и кон маѓесници, кон бајачи и оние што говорат од стомак, тогаш одговарајте: не треба ли народот да се обрнува кон својот Бог? Се прашуваат ли мртви за живи?” 20 Допрашајте сè до законот и откровението! Ако некои речат дека не е така, тогаш за нив нема светлина.

a. Исаија 8:18 зборува дека Божјиот народ, Божјите деца сакаат чудотворните знаци и чуда. 
б. Ние сме за чудотворните знаци и чуда – Бог сака секој од Неговите деца да биде надприродно опремено и надарено, да се движи во Новозаветна сила. 
в. Во секое човечко битие постои копнеж да се допре и да доживее нешто надприродно. Тоа е причината зошто мноштво милиони кои одбиле да Го прифата Христос и Библијата се впуштаат во окулт. 
г. Тие ја одбиваат Божјата реалност и одат по лагите на Сатаната – претскажувачи, вештерки, бајачи духовни медиуми. Тие се занесуваат по гледање на карти, на кафе, хороскоп, вештерство и обожавање на Сатаната. 
д. Движењето на Божјата надприродна сила треба да биде разликата која треба да даде обележје кое ќе го одвои Христовото тело од светот. 

ПЕТ НАДПРИРОДНИ ЗНАЦИ 

1. Марко 16:17-18

Марко 16:17-18 А овие чудотворни знаци ќе ги придружуваат оние што поверувале: во Мое име ќе истеруваат демони, ќе зборуваат нови јазици, 18 ќе фаќаат змии, дури и ако испијат нешто смртоносно - нема да им наштети; ќе полагаат раце на болни, а тие ќе оздравуваат.”

2. Исус рече дека 5 надприродни знаци ќе го следат секој верник (не само проповедниците). Тие се: 

а. Знак #1 – Верниците во името на Исус Христос ќе изгонуваат демони. 
б. Знак #2 – Верниците ќе зборуваат на нови јазици. 
в. Знак #3 – Верниците ќе фаќаат змии, (можно значење е дека ќе се спротивставуваме на Сатанските напади). 
г. Знак #4 – Верниците ќе имаат божествена заштита од опасност и се што може да им наштети. 
д. Знак #5 – Верниците ќе полагаат раце на болни, и болните ќе бидат исцелени. 

3. Верските традиции во многу цркви го угушуваат вистинското евангелие и го попречуваат течењето на Божјото помазание. 

Марко 7:13 И така правите престап спрема Божјото слово со својата традиција, која вие ја воспоставивте, и правите многу други работи слични на ова.”

Забележи дека човечките ПРЕДАНИЈА се појаки од Божјото слово. Верските обичаи се одговорни за тоа што Божјото слово, вистинското Евангелие, е сведено на неспособно! Бог не ја нарушува нашата слободна волја. Тој чека ние искрено да ја бараме духовната сила која ќе ги уништо делата на Ѓаволот.

НАДПРИРОДНА НОВОЗАВЕТНА СЛУЖБА 

1. Исусовата служба беше надприродна служба. 

Лука 4:18 “Духот на Господ е врз Мене, зашто Ме помаза и Ме прати да им донесам радосна вест на бедните; да им јавам ослободување на заробените, прогледување на слепите, пуштање на слобода на напатените.

Дела 10:38 Го знаете Исус од Назарет, како Бог Го помаза со Светиот Дух и со сила, Кој проживеа правејќи добрини и исцелувајќи ги сите кои ѓаволот ги измачуваше, зашто Бог беше со Него.

2. Службата на Павле беше надприродна служба. 

I Кор. 2:4-5 Мојата порака и мојата проповед не се состоеја во убедливи зборови на мудроста, туку во пројава на Духот и силата, 5 та вашата вера да не почива врз човечка мудрост, туку врз Божја сила.

Дела 19:11-12 А Бог правеше необични чуда преку Павловите раце, 12 така што кога врз болните ставаа шамичиња или скутници од неговото тело, болестите ги напуштаа, а злите духови излегуваа од нив.

Евр. 2:4 Откако Бог го посведочи со знаци, со чуда и со разни моќни дела, и со раздавање дарови на Светиот Дух, според Неговата волја.

3. Службата на Петар беше надприродна служба. 

I Петар 4:11 Ако некој говори, нека зборува како да се Божји зборови; ако некој служи, нека служи како со силата која Бог ја дава, за во сите работи да се прослави Бог преку Исус Христос, Кому Му припаѓаат славата и власта во сите векови. Амин

Дела 9:34 И Петар му рече: “Енеј, Исус Христос те исцели; стани и опаши се!” И тој веднаш стана.

Дела 5:15-16 Така што изнесуваа болни на улиците и ги полагаа на постели и носилки, за кога ќе помине Петар, барем неговата сенка да падне на некого од нив. 16 Се собираа во Ерусалим и мнозина од околните градови и носеа болни и измачувани од нечисти духови. И сите се исцелуваа.

4. Службата на Новозаветните ученици беше надприродна служба. 

Матеј 10:1 Ги повика Своите дванаесет ученици кај Себе и им даде власт над нечистите духови, да ги изгонуваат и да исцелуваат секаква болест и секаква немош.

Марко 3:14-15 И определи дванаесетмина да бидат со Него, да ги праќа да навестуваат 15 и да имаат власт да ги изгонуваат демоните.

Марко 6:13 И изгонуваа многу демони, и многу болни помазуваа со миро и ги исцелуваа.

Лука 9:1-2, 6 Потоа ги повика дванаесеттемина и им даде сила и власт над сите демони, како и да исцелуваат болести. 2 И ги испрати да го навестуваат Божјото царство и да исцелуваат болни. 6 Тогаш тргнаа и одеа по селата, проповедајќи го Евангелието и исцелувајќи насекаде.

XVI. ЖИВОТ ИСПОЛНЕТ СО ДУХОТ

А. ВИСТИНСКАТА ПРИЧИНА за нашиот недостаток на СИЛА… 

1. ДУХОВНА МРЗЛИВОСТ И МЛАКОСТ 
а. Недостаток на посветеност кон Бог и Неговиот Збор 
б. Недостаток на посветеност кон Божјиот Новозаветен пример кој Христос, апостолите и учениците го поставија за ние да го следиме. 

2. СОМНЕВАЊЕ И НЕВЕРА – недостаток на вера – Без вера е невозможно да му се угоди на Бог. Зошто очекуваме Бог да одговори ако немаме вера? Тој одговара на вера! 

3. ГРЕВОТ НА НЕМОЛЕЊЕ, и не плаќање на цената за да се бара Божјото лице и да се види Неговата сила како се движи меѓу нас. 

Б. КАКО ДА СЕ ИЗВРШУВААТ БОЖЈИТЕ ДЕЛА? 

Јвн. 14:12 Вистина, вистина, ви велам: кој верува во Мене, делата што ги вршам Јас, ќе ги врши и тој. Ќе прави и поголеми од нив, зашто Јас одам кај Таткото.

1. Биди искрен со Бог и признај ја својата потреба за Неговата сила, моќ и помазание во твојот живот. 

Hosea 10:12 Сејте правда - па ќе жнеете милост; разорувајте нова земја, време е да Го побарате Господа, и така Тој, штом ќе дојде, да ве облее со благослов.

Ова во себе вклучува лично покајание и одвраќање од гревот на млакост, немолење, сомнеж и невера. Личното покајание води до духовна обнова. Се што не е по вера е грев. Дела 3:19, Псалм 92:10

2. Читај ги четирите евангелија и Делата на апостолите, и дозволи да те поттикнат кон нова преданост кон Бог, преку практикување и спроведување на она кое Новиот Завет вели да го правиме. Матеј 10:1, 7-8, Лука 9:1-2, 6

3. Имај ВЕРА ВО ИМЕТО НА ИСУС и верувај дека Бог ти дава иста сила и авторитет да ги правиш Исусовите дека кои ги правеле верниците во Дела апостолски. Запомни дека овие верници поставувале примери кои треба да ги следиме. Марко 9:23

4. МОЛИ СЕ ЗА ХРАБРОСТ, и верувај дека Светиот Дух ќе го објави СВОЕТО ПОМАЗАНИЕ и НЕГОВИТЕ ДАРОВИ преку тебе додека се трудиш да им СЛУЖИШ на луѓе во потреба. Запомни дека Бог сака да ги досегне потребите на луѓето, и сака нас да не употреби да го сториме тоа! Дела 4:29-31

В. ПЕТТЕ КАРАКТЕРИСТИКИ НА РАНАТА ЦРКВА 

Кога детално ја проучуваме книгата на Дела, има некои карактаристики кои раната црква ги имала, а кои ни се потребни и на нас денес, за да можеме да ги имаме истите резултати како што ѕие ги имале. Црквата од Дела е шаблонот за денешната црква – која била тајната на нивната сила и причината за нивниот успех? 

1. Тие биле исполнети со, потчинети на, и целосно зависни од Светиот Дух. Дела 1:8, 2:1-4, 4:31, 9:31
а. Тие ОСТАНАЛЕ “ИСПОЛНЕТИ” со Светиот Дух – и примале СВЕЖО СЕКОЈДНЕВНО ИСПОЛНУВАЊЕ! (Види Ефш. 5:18). Ова е прави преку ослободување на Светиот Дух во тебе. Ти кој што си новороден си го примил Светиот Дух, целиот Дух, не само дел. Но тој нема да те присили на ништо. Ти мора да го ослободиш Неговото присуство за да те исполнува секојдневно, можеби и по повеќе пати на ден. Тој е таму, ослободи го и биди исполнет! 

2. Раната црква имала силен МОЛИТВЕН ЖИВОТ. Дела 1:14, 3:1, 6:4, 13:2-3
а. Тие “магистрирале” на тема молитва, тоа било основата на нивниот успех – се што правеле било натопено со молитва и застапување. 
б. Пред да донеселе важна одлука тие ПОСТЕЛЕ и се МОЛЕЛЕ се додека не го примеле Божјиот план и дознале Неговата цел. 

Дела 2:42 И беа постојани во апостолското учење и во општењето; во раскршувањето на лебот и во молитвите.

3. Раната црква била обединета преку ЉУБОВ и ЕДИНСТВО. Јвн. 13:35, Дела 1:14, 2:1, 2:46, 4:32, 5:12
а. Љубовта е вистинскиот знак на Новозаветните верници. Единството било основен елемент на раната црква. Единаесет пати само во книгата Дела се повторува изјавата “ЕДНОДУШНО”. 
б. Денешната црква нема да ја види истата сила како раната црква се додека не ги ставиме на страна нашите разлики и ставиме крај на расправиите, оговарањата, поделбите, такмичењето и критичкиот став. Ова се однесува на секој Божји СЛУЖИТЕЛ како и на секој верник и член на црква. 
в. Љубовта кон Бог ја ослободува Божјата сила. 

4. Раната црква се движела во надприродна храброст. 
Дела 4:13, Дела 4:29-31, 9:29, 14:3, 19:8
а. Храброста е клуч за надприродна служба. Христијаните од првиот век соочени со прогонство: 
1) Храбро и бескомпромисно го проповедале Божјото слово. 
2) Храбро го користеле Името на Исус. 
3) Храбро го спроведувале нивниот авторитет ВО ХРИСТОС. 
4) Храбро полагале раце на болни и истерувале демони. 
5) Храбро стоеле против духот на религиозност и сите видови на прогонство. 
б. Ние сите денес треба да имаме храброст – Светиот Дух е Дух на Сила, Моќ и Храброст. Дела 4:13, 20
1) Храброста е опиплива; таа е надприродна сила која може да се види. 
2) Храброст се разбива во твојот живот додека поминуваш време со Исус и ослободува сила и присуство на Светиот Дух. 
3) Ние денес не треба да дејствуваме во страв, туку со иста света храброст како првата црква. Бог НЕ ни дал дух на страв… 

5. Раната црква надприродно служела во потребите на луѓето. Дела 3:6, 16, 4:29-30, 5:12, 15-16, 8:5-8, 9:32-35, 16:16-18. Црквата во Дела била надприродна црква. 

Даниел 11:32 Со лукавство ќе ги привлече кон себе оние што се огрешиле против заветот; но луѓето кои Го почитуваат својот Бог, ќе опстојат и ќе се спротивстават.

Дела 6:7-8 А Божјото слово растеше и бројот на учениците во Ерусалим значително се зголемуваше, а и мнозина свештеници ì се потчинија на верата. 8 А Стефан, полн со благодат и сила, правеше големи чуда и знаци меѓу народот.

Г. РАЗБИРАЊЕ НА ЗАКОНОТ НА КОНТАКТ И ПРЕНОС 

Матеј 9:35 Исус одеше по сите градови и села, поучувајќи во нивните синагоги, навестувајќи го Евангелието за царството, исцелувајќи секаква болест и секаква немош меѓу луѓето.

Забележи:

1. Поучување на Словото 
2. Проповедање на Евангелието 
3. Исцелување на болни 

Целта на чудесата е да се покаже Божјата љубов кон луѓето, да ги ослободи и да го воздигне Исус. Божјата сила е поради одредена цел – да ги уништи делата на злиот. I Јвн. 3:8

Ние треба да ги поучуваме луѓето дека ДОБРАТА ВЕСТ за ИСУС и ДА ПОЛАГАМЕ РАЦЕ на болни. Додека го правиш тоа, Божјата исцелителна сила ќе тече преку твоите РАЦЕ кон болната личност, уништувајќи ја болеста, отстранувајќи ја болката, разрушувајќи ги делата на ѓаволот, и предизвикувајќи исцелување во нивното тело. 

Д. СЕКОЈ ХРИСТИЈАНИН Е СЛУЖИТЕЛ 

Ефш. 4:12 вели дека “светиите” треба да вршат дела на служител. 

Зошто сме овде? Која е нашата цел како христијани? Да бидеме послични на Исус - Рим. 8:29, и да ја спроведуваме Божјата цел во нашата генерација - Дела 13:36.

Секој верник е служител, и треба да ја врши работата на служител. Која е нашата служба и одговорност? 

1. БРОЈ ЕДЕН: Служење на изгубените. 
Ова вклучува СЛУЖБА НА ЛИЧНА ЕВАНГЕЛИЗАЦИЈА, служба на помирување. 
2 Кор. 5:17-21

2. БРОЈ ДВА: Служење на заробените. 
Ова е СЛУЖБА НА ИСТЕРУВАЊЕ НА ДЕМОНИ – врзување, ослободување и пуштање на слобода на заробените. Марко 16:17 Ова во себе вклучува спасување на луѓе од демонски сили и заробеништво. 

3. БРОЈ ТРИ: Служење на болните..
Ова вклучува СЛУЖЕЊЕ НА ИСЦЕЛУВАЊЕ НА БОЛНИ преку полагање на раце во послушност кон Големото Пратеништво. Марко 16:18

4. БРОЈ ЧЕТИРИ: Служење на Божјото семејство. 
Ова практично значи СЛУЖБА НА ОХРАБРУВАЊЕ. Библијата вели дека треба да се грижиме еден за друг, да се чуваме меѓусебе, да се молиме еден за друг. Ова значи СЛУЖБА ЗА МЕЃУСЕБНА ГРИЖА – да се пазиме, грижиме и заштитуваме еден со друг. 

Евр. 10:24-25 Да внимаваме на тоа да се поттикнуваме еден со друг кон љубов и добри дела, 25 не напуштајќи ги заедничките собирања, како што некои имаат обичај, туку да се бодриме еден со друг, и тоа толку повеќе, колку што гледате дека наближува Денот!

